
AQORDA ЖАҢАЛЫҚТАРЫ
Қасым-Жомарт Тоқаев Астана төрінде 

бас қосқан әлемнің ең беделді ру-
хани көшбасшылары мен басқа да 
қатысушыларға ілтипат білдіріп, Съезд 
жұмысына қолдау көрсеткендері үшін 
алғыс айтты.

– Қазір жер жүзінде сын-қатерлер көбейіп, 
халықаралық ахуал ушығып тұр. Соның 
салдарынан түрлі қақтығыстар көбеюде. 
Алмағайып кезең ешкімге оңай болып 
жатқан жоқ. Өкінішке қарай, соғыстың си-
паты мен болмысы белең алуда. Дегенмен 
біз өткен заманнан дұрыс сабақ алып, сын-
дарлы әрі ашық келіссөздерге ұмтылуымыз 
керек. Мәмілеге балама жоқ. Бұл тұрғыдан 
алғанда, бүгінгі Съездің мән-маңызы 
айрықша. Дін басшыларын гуманистік 
көзқарастарды ту еткен Бейбітшілік 
елшілері деп айтуға болады. Сіздер ортақ 
мүдде үшін бірігіп, әлем жұртшылығын 
игі мақсат жолында жұмылдыруға ниет 
білдіріп отырсыздар. Баршаңызға шынайы 
ризашылығымды білдіремін, – деді Қасым-
Жомарт Тоқаев.

Мемлекет басшысының айтуынша, 
Съезд алғаш қызметін бастаған сәттен 
бері қазіргі заман сын-қатерлерін ашық 
талқылайтын бірегей алаңға айналды. Кон-
греске қатысушылардың ұсынымдарына 
сәйкес, Съездің 2033 жылға дейінгі даму 
тұжырымдамасы әзірленіп, ол жүзеге асы-
рылып жатыр.

– Аталған құжат біздің бейбітшілікті 
сақтау, тату-тәтті өмір сүру және баршаға 
ортақ адамгершілік құндылықтарын берік 
орнықтыру секілді ортақ мақсатымызды 
айқындайды. Геосаяси шиеленіс ушыққан 
заманда мұның бәрі айрықша маңызды. 
Съездің қорытынды декларациясы ресми 
құжат ретінде БҰҰ Бас Ассамблеяларында 
таралады. Бұл съезд жұмысына берілген 
жоғары баға. Алдағы мерейтойлық 80-ші 
сессияда да аталған үрдіс жалғасады деп 
үміттенемін, – деді Қасым-Жомарт Тоқаев.

Президент Қазақстан территориясы 
ежелден түрлі мәдениеттер тоғысып, 
өркениеттер өзара біте қайнасқан мекен 
екеніне назар аударды.

– Қазақ даласында әлемдегі ең негізгі 
діндер мен конфессиялардың барлығы 
дерлік тараған және бір-бірімен жарасым 
тапқан. Біз қазіргі Қазақстанда да осы 
игі дәстүрді сақтап, одан әрі дамытуға 
бар күш-жігерімізді саламыз. Еліміздің 
этносаралық және дінаралық келісімді 
нығайтуда тәжірибесі мол. Қазақстанның 
этностық әрі діни толеранттық моделі 
«Бірлігіміз – әралуандықта» қағидатына 
сүйенеді. Бұл ұстаным тіпті әлемдік 
өлшем тұрғысынан бірегей санала-
тын Қазақстан халқы ассамблеясының 
қызметінде де көрініс тапқан. Тарихтың 
өзі қалыптастырған халқымыздың төзімі, 
ынтымақ-бірлігі мен кең дүниетанымы 
бүгінде еліміздің бейбітсүйгіш, теңгерімді 
сыртқы саясатынан анық аңғарылады. 
Бұл саясат сенімге, диалогқа және 
ынтымақтастыққа негізделген. Жалпыға 
ортақ осы құндылықтар мен қағидаттар 
барша халықтар мен мемлекеттер үшін де 
маңызды екеніне сенімім кәміл, – деді Пре-
зидент.

Қасым-Жомарт Тоқаев кеше Съезд 
аясында БҰҰ Өркениеттер альянсының 
діни нысандарды қорғау жөнінде арнау-
лы сессиясы ұйымдастырылғанын атап 
өтіп, жаһандағы гуманистік күн тәртібін 
ілгерілетуге сіңірген еңбегі үшін Альянстің 
жоғарғы өкілі Мигель Анхель Моратиносқа 
ризашылығын білдірді.

– Киелі діни орындар мен нышандарды 
қорғау арқылы біз, шын мәнінде, адам-
зат өркениетінің қайнар көзін сақтаймыз. 
Қазақстанда 18 конфессияға тиесілі 
төрт мыңға жуық діни бірлестік бар. Біз 
ЮНЕСКО-ның Бүкіләлемдік мұралар 
тізіміне енген Қожа Ахмет Ясауи кесенесі 
секілді киелі жерлерді, ертеде және 
қазіргі заманда бой көтерген мешіттерді, 
православие мен католик шіркеулерін, 
Алматыдағы будда орталығы мен «Бейт 
Рахель Хабад Любавич» сияқты синаго-
галарды қорғап, қолдау көрсетеміз. Мем-
лекет діни қауым үшін ерекше маңызға ие 
барлық қасиетті орындардың сақталуын өз 
қамқорлығына алған. Маңғыстаудағы Бе-
кет ата мешіті, Іле өзенінің жағасындағы 
Тамғалы тас будда петроглифтері, 
Алматыдағы Леви-Исхак Шнеерсонның 
қабірі, католиктер айрықша ардақтайтын 
Солтүстік Қазақстандағы Мәриямкөл – 
осының жарқын мысалы. Киелі жерлер 
наным-сенімі әртүрлі адамдарды біріктіріп, 
ұрпақтар сабақтастығы мен рухани бай-

ланысты сақтайды. Сондықтан біз үшін бұл 
жай ғана сәулеттік немесе тарихи ескерткіш 
емес, бейбітшіліктің, өзара құрмет пен 
халқымыздың мәдени саналуандығының 
символы, – деді Президент.

Мемлекет басшысының айтуынша, соңғы 
өткен Съезден бері әлемде өте жағымсыз 
үрдістер белең алды. Кейбір саясаткер-
лер мен сарапшылар бұған «өркениеттер 
дағдарысы» деп айдар тақты.

– Киплингше айтсақ, «Батыстың аты – Ба-
тыс, Шығыстың аты – Шығыс. Олар ешқашан 
бір арнада тоғыспайды». Бірқатар ірі мем-
лекетте орын алған кейінгі уақиғаларды 
шолып өтсек, мұндай ұйғарымның дұрыс 
көрінуі мүмкін. Бірақ саяси факторды 
ешқашан естен шығаруға болмайды. 
Басқаша айтқанда, басқарушы биліктің 
мемлекеттік құрылым туралы тұжырымы 
мен тәжірибесін қаперде ұстаған жөн. 
Олар жүргізетін саясаттың бейбіт диалог-
ты қолдау, мәдениеттердің, түрлі дін мен 
дүниетанымның ықпалдастығы тұрғысынан 
әрдайым орынды әрі конструктивті бола 
бермейтінін көріп отырмыз. Әсіреұлтшылдық 
пен жалған патриотизмнің күн санап белең 
алуы алаңдатпай қоймайды. Қалыптасқан 
түсініктердің көз алдымызда өзгеруі жа-
старды адастырады. Бір жағынан біз 
құқықтық консервативті және либералды 
идеологиялардың қақтығысына куәміз. 
Бұл бірқатар елді саяси тұрақсыздыққа 
әкеледі. Қазақстанда осы тектес жаһандық 
проблемаларға жіті назар аударылады. 
Бұл – ішкі саясатымыздың негізгі өзегі. 
Түрлі этнос, дін және ұлт өкілдері арасында 
толеранттылық пен өзара құрмет саясатын 
жүргізу маңызды деп санаймын. «Бірлігіміз 
– әралуандықта» ұстанымына зиян келтіріп, 
оған күйе жаққысы келетін, соның ішінде 
мемлекеттік қызметте және қоғамдық 
орында елімізді тұрақты мекен ететін 
халықтардың тілін еркін қолдануға қарсы 
әрекеттерге қатаң тосқауыл қойылады. Оған 
«Заң және тәртіп» қағидатына сай құқықтық 
баға беріледі, – деді Қасым-Жомарт Тоқаев.

Президент Қазақстанда соңғы жылдары 
анағұрлым орнықты, ашық әрі әділ саяси 
жүйе қалыптастыруға бағытталған ауқымды 
өзгерістер дәйекті түрде жүргізілгенін атап 
өтті.

– Адам құқығын қорғау саласы айтарлықтай 
күшейді: Конституциялық сот құрылып, ом-
будсмен институты нығайды, арнайы заңдар 
мен жарлықтар шығарылды. Жалпыұлттық 
референдум кезінде азаматтарымыздың 
басым бөлігі қолдаған 2022 жылғы 
конституциялық реформа саяси жүйемізді 
түбегейлі жаңғыртты. Біз «Күшті Президент 
– ықпалды Парламент – есеп беретін Үкімет» 
қағидатын басшылыққа алдық. Президентті 
жеті жылға бір рет сайлау тәртібі бекітіліп, 
сондай-ақ, Мемлекет басшысының жақын 
туыстарына саяси лауазым атқаруға тый-
ым салатын нормалар енгізілді. Бұдан 
бөлек, жақында Қазақстан халқына арнаған 
Жолдауымда елімізде бірпалаталы Парла-
мент құру бастамасын көтердім. Аталған 
ұсыныс халық мүддесіне сай саяси жүйені 
жаңғырту ниетінен туындап отыр. «Заң және 
тәртіп» тұжырымдамасы негізінде қоғамның 
тұрақтылығы мен азаматтардың қауіпсіздігін 
қамтамасыз етуге ішкі саясатымызда ерек-

ше мән беріледі, – деді Президент.
Мемлекет басшысы инновацияны, соның 

ішінде жасанды интеллектіні кеңінен енгізуге 
тоқталып, ұлттық экономиканы жаппай циф-
рландыру идеясы биылғы Жолдауының 
арқауы болғанына назар аударды.

– Соңғы жылдары Қазақстан экономи-
касын реформалауға қатысты ауқымды 
жұмыс атқарылып жатыр. Мен Жолдауда 
ұсынған жоспарлар аталған бастаманы одан 
әрі өрбітеді. Бұл жерде еліміздің жаңа ин-
дустриалды қалыбын құру жөнінде сөз бо-
лып отыр. Энергетика және коммуналдық 
инфрақұрылым біртіндеп жаңғыртыла 
бастады. Қазақстан Шығыс пен Батыс, 
Солтүстік пен Оңтүстік арасындағы негізгі 
құрлық дәлізі саналады. Сондықтан көлік-
транзит әлеуетімізді арттыруға айрықша 
күш саламыз. Жаңа инвестициялық 
кезеңді бастауға және азаматтардың 
кәсіпкерлік    бастамаларын қолдауға ерек-
ше көңіл бөлінеді. Осы орайда мемлекет 
инвестициялық ахуал мен іскерлік ортаны 
жетілдіруге кірісті. Ұлттық экономиканы да-
мыту ісінде мемлекеттің ауқымды қаржылық 
мүмкіндігін жұмылдырумен қатар, ірі инве-
стиция тартуға тырысамыз. Дегенмен біздің 
басты байлығымыз – адам. Сол себепті 
мемлекет адам әлеуетін нығайту бағытында 
кешенді шара қабылдады. Ұстаздарды, 
дәрігерлерді, ғалымдар мен инженерлерді, 
жастарды қолдау тетіктері жаңа деңгейге 
көтерілді. Биыл Қазақстанда «Жұмысшы 
мамандықтары жылы» деп жарияланды. 
Бұл шешім қоғамда еңбекқорлық культінің 
маңызды екенін көрсетеді. Біз жаңа мек-
тептер құрылысына, жоғары білім, ғылым, 
спорт және креативті индустрия салаларын 
дамытуға, денсаулық сақтау мен әлеуметтік 
қамсыздандыру жүйелерін жаңғыртуға 
қомақты қаржы бөліп отырмыз. Қоғамның 
экологиялық мәдениетін арттыру үшін жан-
жақты шаралар қабылданды. Былтыр «Таза 
Қазақстан» жалпыұлттық акциясы басталып, 
оған миллиондаған отандасымыз қатысты. 
Мұның бәрі Әділетті, Таза, Қауіпсіз, Қуатты, 
Цифрлық Қазақстанды – жауапкершілігі 
жоғары азаматтардың мемлекетін, 
мүмкіндіктер мен прогрестер елін құру 
жолындағы басты бағдар саналады, – деді 
Мемлекет басшысы.

Қасым-Жомарт Тоқаев әлемде 
мәдениеттер арасындағы қарама-
қайшылық күшейіп, сауда және санкция 
текетірестері бәсеңдемей тұрғанына, 
жаппай қарусызданудың орнына әскерді 
жарақтандыру жарысы басталып кеткеніне 
тоқталды.

– Дүние жүзінің әртүрлі аймағында жүріп 
жатқан гибридті соғыстардың майдан 
шебі айқын емес. Алайда қисапсыз адам 
шығынына ұшыратып, толассыз босқындар 
нөпіріне түрткі болуда. Экономикаға орасан 
зор залал тигізіп отыр. Ядролық қақтығыс 
қаупі қатты алаңдатады. Сарапшылар 
зұлымдық пен мейірімділік тартысқа түсетін 
мұндай шешуші сәттің болу ықтималдығы 
соңғы он жылда күрт артқанын жиі айта бас-
тады. Өкінішке қарай, әлемде конструктивті 
ұсыныстарды ортаға салып, саяси 
ұстамдылық танытудан гөрі өшпенділік 
өршіп, геосаяси жіктің арасы алшақтап, 
әлеуметтік шиеленіс одан сайын ушығып ба-

рады. Менің ойымша, мұндай қилы кезеңде 
диалогқа шақыратын, бірін-бірі жатсынуды 
доғаруға үндейтін, халықаралық аренадағы 
өзара сенімді арттыратын басты амал 
ретінде конструктивті дипломатия алдыңғы 
орынға шығуы керек, – деді Президент.

Мемлекет басшысының айтуынша, 
өркениеттер байланысын дамытуда, 
сондай-ақ, адамдар мен қоғам арасындағы 
сенімді нығайтуда айрықша рөл атқаратын 
дінбасыларына зор үміт артылады.

– Діни қайраткерлер саясаткерлерді 
парасаттылыққа, ізгілікке және моральдық 
жауапкершілікке үндеп, әлемнің құрдымға 
кетуіне жол бермеу үшін қолдан келгеннің 
бәрін жасайтынына сенімдімін. Дүние 
жүзінде мұндай үлгі тұтар талпыныс-
тар жоқ емес. Әлемдік және дәстүрлі 
діндер көшбасшыларының съезі, Адамзат 
бауырластығы туралы құжат, Мекке декла-
рациясы, Бахрейн форумы, Біріккен Араб 
Әмірліктеріндегі «Ибраһим зәузатының 
үйі» – осы бастамалардың барлығы тізе 
қосып әрекет етсе, дін ұйыстырушы күшке 
айналатынын көрсетеді. Мұндай тәжірибені 
одан әрі дамытып, кеңінен тарату қажет, – 
деді Қасым-Жомарт Тоқаев.

Бұдан әрі Президент Қазақстанның 
дінаралық және мәдениетаралық диалогты 
нығайтуға қатысты ұстанымымен бөлісті.

– Халықаралық және өңірлік ұйымдар 
деңгейінде діни дипломатияның әлеуетін 
пайдалану маңызды. Осыған дейінгі 
Съезд аясында көтерген «Бейбітшілік 
қозғалысы» атты идеямды талқылауды 
ұсынамын. Жоғарғы дін қызметкерлері 
зорлық-зомбылықты тоқтатуға және бітімге 
келу жолдарын іздеуге ешқандай саяси 
реңксіз, бейтарап үндеу жасау арқылы 
аталған қозғалысқа моральдық тұрғыдан 
демеу бола алар еді. Адам өмірінің құны, 
жанашырлық пен мейірбандық секілді 
жалпыға ортақ құндылықтарға негізделген 
бұл бастама діндар қауымды ғана емес, 
саясаткерлерді, халықаралық ұйымдар 
мен мемлекеттік емес құрылымдар 
өкілдерін, сарапшыларды, тіпті жастарды 
да біріктіре алады. Бейбітшілікті қорғау 
жолындағы үніміз әлдеқайда өршіл болуы 
қажет. Осы Съезд секілді алаңдар соған 
септігін тигізеді. Бұл ретте әзірге әлемде 
баламасы жоқ Біріккен Ұлттар Ұйымына 
үлкен сенім артамыз. Орайлы сәтті пайда-
ланып, Алматыда БҰҰ-ның Орталық Азия 
мен Ауғанстанға арналған Орнықты даму 
мақсаттары жөніндегі өңірлік орталығын 
ашу туралы еліміздің ұсынысына қолдау 
білдіргені үшін Ұйымға мүше барлық мем-
лекетке ризашылығымды білдіремін. 
АӨСШК, Ислам ынтымақтастығы ұйымы, 
ЕҚЫҰ, Шанхай ынтымақтастық ұйымы, 
Оңтүстік-Шығыс Азия мемлекеттерінің 
ассоциациясы, Араб мемлекеттері лига-
сы секілді өңірлік құрылымдардың рөлін 
күшейту қажет, – деді Мемлекет басшысы.

Қасым-Жомарт Тоқаевтың пайымдау-
ынша, діни конфессиялар қай заман-
да да адамдарға түрлі қиындықтар мен 
тауқыметтерді еңсеруге көмектескен. 
Сондықтан адамның рухани қажеттілігі 
туралы сөз қозғалғанда, оның дүниелік 
мұқтаждықтарын да қаперден шығаруға 
болмайды.

– Елеулі жетістіктерге қарамастан, адам-
зат көптеген гуманитарлық сын-қатермен 
бетпе-бет келіп отыр. Миллиондаған адам-
дар аштықтан, індеттен, қоршаған ортаның 
азып-тозуынан және климат өзгерісінен зар-
дап шегуде. Қазақстан кедейлікті азайтуға, 
экологиялық проблемаларды шешуге және 
гуманитарлық көмек көрсетуге айтарлықтай 
күш-жігер жұмылдырады. Бұл мәселелерді 
келесі жылы сәуір айында Астанада өтетін 
Экология және орнықты даму өңірлік 
саммитінде талқылау жоспарланған. Еліміз 
– мұсылман әлемінің қиыр солтүстіктегі 
ең үлкен аймағы. Отыз жыл бұрын біз Ис-
лам ынтымақтастығы ұйымының мүшесі 
атандық. Осы беделді бірлестік аясында 
Қазақстан Азық-түлік қауіпсіздігі жөніндегі 
ислам ұйымының құрылуына бастама-
шы болды. Дін қайраткерлері әрқашан 
адамдарды жігерлендіріп, игі іс жасауға, 
жоқ-жітікке жәрдемдесуге шақырады. 
Діни қауымдар гуманитарлық миссиялар 
мен еріктілер бағдарламасын іске қосып, 
мектеп пен аурухана ашады. Жастар 
мен әлеуметтік әлсіз топтарға қамқорлық 
көрсетіп, климат пен миграция мәселесін 
қозғайды. Бұл XXI ғасырда да діннің жасам-
паз күшке ие екенін тағы бір дәлелдейді. 
Оның мүмкіндігін толық пайдалану қажет, 
– деді Президент.

(Басы. Жалғасы 2 - бетте).

Мемлекет басшысы әлем 
күрделі экологиялық қауіп-
қатермен бетпе-бет келіп 
отырғанын, соның ішінде Орталық 
Азия оны ерекше сезінетінін 
жеткізді.

– Климат өзгерісі мұнда әлемдік 
деңгеймен салыстырғанда 
өте тез жүріп жатыр. Аймақта 
құрғақшылық жиі орын алып, 
мұздықтар еріп, тұщы судың 
қоры азайып келеді. Кез кел-
ген халықтың рухани дәстүрі 
табиғатты аялауға, қоршаған 
ортамен үйлесімді өмір сүруге 
үйретеді. Өйткені, Жер – Жара-
тушы сыйлаған ортақ үйіміз. Оған 
қамқорлық таныту – парызымыз. 
Климаттағы өзгерістер мен оның 
ауыр салдары – тек ғылыми не-
месе экономикалық мәселе емес, 
іргелі адамгершілік құндылықтар 
үшін сынақ. Ықтимал экологиялық 
апаттардың алдын алу үшін 
халықаралық ынтымақты нығайту, 
сондай-ақ, жаһандық және өңірлік 
деңгейде үйлесімді әрекет ету 
маңызды. Сондықтан Съезд ая-
сында климат өзгерістеріне қарсы 
күрестегі дін көшбасшыларының 
рөлі туралы бірлескен құжат 
әзірлеуді ұсынамын. Аталған 
құжатта рухани дәстүрлерге 
негізделген және климат 
өзгерістеріне осал өңірлерді 
қолдауға ерекше мән беретін 
экологиялық жауапкершіліктің 
жалпыға бірдей қағидаттарын 
бекітуге болады, – деді Қасым-
Жомарт Тоқаев.

Сонымен қатар Президент 
әлемнің жаңа технологиялық 
дәуірге қадам басқанына назар 
аударды.

– Жасанды интеллект, үлкен 
дерекқор, биоинженерия 
және басқа да революциялық 
жаңашылдықтар адамның 
тұрмыс-тіршілігін түбегейлі 
өзгертті. Бірақ этикалық норма-
лар технологиялық прогрестің 
қарқынына ілесе алмай жа-
тыр. Таңдау құқығы мен жеке 
өмірдің құпиялығын қорғау, 
цифрлық теңдікті және жа-
санды интеллектіні пайдала-
ну қауіпсіздігін қамтамасыз ету 
секілді көптеген дилемма сал-
дарынан жаңа сын-қатерлер 
туындады. Дін көшбасшылары 
адамгершілік құндылықтар мен 
асқақ мұраттардың сақшысы 
ретінде адамзаттың цифрлық 
келешегі туралы пікірталасқа ат-
салысуы керек деп ойлаймын. Кез 
келген технология адам игілігіне 
қызмет етуге тиіс. Ол үшін дін 

көшбасшыларының, ғалымдар мен 
технократ-инженерлердің тұрақты 
диалогын ұйымдастыру қажет. 
Жасанды интеллект еліміздің 
қарқынды дамуына жол ашады. 
Әйтсе де этикалық нормалар-
ды сақтаудың маңызын жақсы 
түсінеміз. Сондықтан бұл бағытта 
кеңінен ынтымақтастық орнатуға 
әзірміз. Жасанды интеллектіні да-
мыту этикасы жөніндегі дінаралық 
комиссия құруды ұсынамын. 
Ол нейрожелілер мен басқа 
да серпінді технологияларды 
жауапкершілікпен пайдаланудың 
әмбебап қағидаттарын әзірлеумен 
айналысады. Бұл жерде «алго-
ритмдерге арналған қағидалар» 
жинағын әзірлеу туралы сөз болып 
отыр. Онда адамның қадір-қасиетін 
құрметтеу, дискриминацияға жол 
бермеу, аса маңызды шешімдерді 
бақылауда ұстау мәселелері 
ескерілуге тиіс, – деді Мемлекет 
басшысы.

Президент барлық негізгі 
діни дәстүрлер мейірімділік, 
әділдік, жақыныңа жанашырлық, 
бейбітсүйгіш қасиет секілді жал-
пы гуманистік құндылықтарды 
дәріптейтініне назар аударып, 
Қазақстанның осы ұстанымға бейіл 
екенін атап өтті. Сондықтан еліміз 
зорлық-зомбылықты, экстремизмді 
және өшпенділікті ақтап алу үшін 
дінді пайдалануға үзілді-кесілді 
қарсы деп мәлімдеді.

– Бүгінде көптеген ойшыл-
дар постсекулярлық дәуірдің 
басталғанын жиі айтады. Яғни, 
мұндай кезеңде дін қайтадан 
қоғамдық және саяси өмірдің 

маңызды факторына айнала-
ды. Біздің Съезд замана көшінен 
қалмауға тырысады. Сондықтан дін 
өкілдерінің диалогын ғалымдар мен 
сарапшылар қауымдастығымен 
күшейтеміз. Рухани даналық пен 
сарапшылар білімінің синтезі 
жаһандық және өңірлік деңгейдегі 
өзекті проблемалардың тиімді 
шешімін табуға жол ашуы мүмкін, – 
деді Қасым-Жомарт Тоқаев.

Бұл ретте Мемлекет басшы-
сы болашақ жастардың қолында 
екенін жеткізді.

– Өскелең ұрпақ барлық дін және 
мәдениет өкілдерінің арасындағы 
өзара құрмет пен сыйластық ру-
хын терең сезініп өсуі керек. Қазіргі 
жастар көптеген сын-қатермен 
бетпе-бет келіп отыр. Наным-
сенімі, дүниетанымы әртүрлі бол-
са да, оларды толғандыратын 
мәселелер – ортақ. Демек, сол 
түйткілдердің шешімін де бірлесіп 
іздеу қажет. Сол себепті, Съезд 
аясында Жас дін көшбасшылары 
форумы екінші рет өткізіліп жатыр. 
Бұл форумға қатысушылар ашық 
пікір алмасуға, бірлесіп жұмыс 
істеуге дайын екенін көрсетті. 
Бәріміз рухани көшбасшылардың 
жаңа буыны қалыптасып жатқанын 
көріп отырмыз. Оларға қолдау 
көрсету – баршамызға ортақ па-
рыз. Қазақ халқында «Төртеу түгел 
болса, төбедегі келеді» деген сөз 
бар. Шын мәнінде, бәріміз күш-
жігерімізді біріктірсек, жаһандық 
сын-қатерлерге төтеп бере ала-
мыз. Біз Астана төрінде осымен 
сегізінші мәрте бас қосып отырмыз. 
Бұл дін басшыларының арман-

мұраты ортақ екенін аңғартады. 
Бүкіл адамзатқа төнген түрлі 
қауіптерге бірігіп қарсы тұруға дай-
ын екенін көрсетеді. Осы дөңгелек 
үстелдегі құрмет пен достық рухы 
дүние жүзін ынтымаққа бастасын! 
Игі мақсаттарға бірге жетейік, – деп 
түйіндеді сөзін Мемлекет басшы-
сы.

Әлемдік және дәстүрлі діндер 
көшбасшыларының съезінде 
Қасым-Жомарт Тоқаев форумның 
бір топ қатысушыларына 
мемлекеттік наградаларды, 
Дінаралық диалогқа қосқан 
үлесі үшін Астана халықаралық 
сыйлығын, Съездің құрмет медалін, 
сондай-ақ, Ізгі ниет елшілерінің 
айырықша белгісін табыстады.

ІІ дәрежелі «Достық» орденімен 
Дүниежүзілік даошылар 
федерациясының төрағасы (ҚХР) 
Ли Гуанфу, Somaiya Vidyavihar 
университетінің президенті 
(Үндістан) Самир Шантилал Со-
майя;

«Шапағат» медалімен Иран 
Ислам Республикасының Ислам 
мәдениеті және байланыстары 
ұйымының президенті Мухаммад 
Мехди Иманипур марапатталды.          

Дінаралық диалогқа қосқан үлесі 
үшін Астана халықаралық сыйлығы 
БҰҰ Бас хатшысының орынба-
сары, БҰҰ Өркениеттер альянсы 
жөніндегі жоғары өкілі, БҰҰ ис-
лам фобиясымен күрес жөніндегі 
арнаулы өкілі Мигель Анхель 
Моратиносқа берілді.

Әлемдік және дәстүрлі діндер 
көшбасшылары съезінің құрмет 
медалімен:

1. Мысыр Араб Республика-
сының бас мүфтиі Назир 
Мұхаммед Аяд;

2. Татарстан Республикасы 
Мұсылмандар діни басқармасы-
ның төрағасы Камиль Самигул-
лин;

3. Тәжікстан Республикасы 
Улемдер кеңесінің төрағасы Са-
идмукаррам Абдукодирзода;

4. Қасиетті Тақтың Дінаралық 
диалог дикастериясының пре-
фекті Джордж Джейкоб Кувакад;

5. Минск және Заславль 
митрополиті, бүкіл Беларусь 
Патриархының экзархы Вениа-
мин (Виталий Тупеко);

6. Израильдің бас ашкеназ 
раввині Кальман Бер;

7. Израильдің бас сефард 
раввині Давид Йосеф;

8. Бахаи халықаралық қоғам-
дастығының бас хатшысы Дэвид 
Рутштейн;

9. Дүниежүзілік буддашылар 
бауырластығының президенті 
Фаллоп Тайари;

10. Ислам әлемінің білім, 
ғылым және мәдениет ұйымының 
бас директоры Салим Мұхаммед 
әл-Малик;

11. Халықаралық түркі мәде-
ниеті ұйымының бас хатшысы 
Сұлтан Раев;

12. Діни және дәстүрлі 
бітімгерлер желісінің атқарушы 
директоры Мұхаммед Эльсаноу-
си;

13. Еуразияның еврей қауы-
мын қолдау жөніндегі ұлттық 
коалицияның атқарушы вице-
төрағасы, бас атқарушы директо-
ры Марк Барри Левин;

14. Біріккен Ұлттар Ұйымы 
Өркениеттер Альянсының дирек-
торы Нихал Саад;

15. Израильдің бас ашкеназ 
раввинінің өкілі Шломо Менахем 
Кук наградталды.

Ізгі ниет елшілерінің айрықша 
белгілерімен:

1. Исламабад халықаралық 
ислам университетінің Исламды 
зерттеу институтының бас дирек-
торы Мұхаммед Зия Уль-Хак;

2. БАӘ Толеранттылық  
және бейбіт қатар өмір сүру 
министрлігінің бас директоры 
Афра Әл Сабри;

3. Мартин Лютер Інжіл-Лютеран 
одағының бас хатшысы Михаэль 
Хюбнер;

4. Әлемдік және дәстүрлі 
діндер көшбасшылары съезінің 
мақсаттары мен міндеттерін 
ілгерілету жөніндегі уәкілі Болат 
Сәрсенбаев марапатталды.

ҚАЗАҚСТАН ПРЕЗИДЕНТІ ӘЛЕМДІК ЖӘНЕ ДӘСТҮРЛІ ДІНДЕР 
КӨШБАСШЫЛАРЫНЫҢ VIII СЪЕЗІНІҢ АШЫЛУЫНДА СӨЗ 

СӨЙЛЕДІ

Жетісу облысында облыс әкімі Бейбіт 
Исабаевтың төрағалығымен Президент 
Жолдауы аясында туризм саласын дамыту 
мәселелері бойынша кеңейтілген кеңес өтті. 
Кеңеске жергілікті атқарушы органдардың, 
өңірдегі туристік саланың өкілдері, ұлттық 
табиғи парктердің, демалыс аймақтары 
мен базаларының, туристік клубтар мен 
кәсіпкерлік нысандарының жетекшілері 
қатысты, - деп хабарлайды Жетісу облысы 
әкімінің баспасөз қызметі.

Бейбіт Исабаевтың айтуынша, Жетісу 
облысының туризмі 5 негізгі бағытқа 
негізделген. Олар - Алакөл, Балқаш көлдері, 
«Алтынемел», «Жоңғар Алатауы» ұлттық 
табиғи парктері және Жоңғар Алатауы тау 
сілемі.

- Туризм инфрақұрылымын дамыту – Пре-
зидент Жолдауында айтылған маңызды 
тапсырмалардың бірі. Биыл туризм саласы-
на бөлінетін қаражат көлемі облыстың даму 
бюджетінің 30% құрайды. Соның арқасында 
нысандардың қолжетімділігі, ең алдымен жол, 
су, жарық мәселесі шешілуде. Алакөлге дейінгі 
жол жаңғыртылып, Балқаш көліне дейінгі жол 
көлік қатынасы үшін ашылды, келесі жылы 
абаттандыру жұмыстары аяқталғаннан кейін 
жол толық пайдалануға беріледі. Жасылкөлге 
дейінгі жолдың жөндеу жұмыстары аяқталуға 
жақын. Биыл өңіріміздің тағы бір көрікті жері 
саналатын Бұрқанбұлақ сарқырамасына 
дейінгі жолдың құрылысы басталды. Соны-
мен қатар инженерлік инфрақұрылыммен 
қамту жұмыстары да жүргізілуде. Осылай-
ша, біздің тарапымыздан туристік нысандар-
ды қолжетімді ету мен саланы дамыту үшін 
қолайлы жағдай жасауға бағытталған тиісті 
жұмыстар жүргізілуде, - деді облыс әкімі.

Ол сондай-ақ жыл соңына дейін өңірде 
облыстық туризм басқармасы құрылып, аудан 
және қала деңгейінде туризм мамандарының 
саны артатынын хабарлады. Және де келесі 
шомылу маусымы басталғанға дейін Алакөл, 
Балқаш көлдері жағалауларының санитарлық 
жай-күйіне жауапты коммуналдық кәсіпорын 
құрылмақ. Осыған байланысты кадр мәселесі 
өзекті болып отыр.

– Бізге тіл білетін, туризмді дамытуға за-
манауи көзқарасы бар мамандар қажет. Осы 
мақсатта биыл Алакөл ауданындағы кол-
леджде туризм мамандығы ашылды. Жетісу 
университетінде де осы бағытта мамандар 
даярлануда. Әрине, бұл – тек бастамасы 
ғана. Білікті мамандарды тарту ісіне жергілікті 

туристік бизнес қауымдастығы да белсенді 
араласуы тиіс. Бізге аудармашылар, гидтер, 
менеджерлер, ұйымдастырушылар керек. 
Бұл – туризмнің табысты дамуының маңызды 
факторының бірі, – деген Б. Исабаев сөзді ту-
ризм саласына жетекшілік ететін орынбасары 
Әсет Қанағатовқа берді.

Өз сөзінде А.Қанағатов өңірде туризмді да-
мыту және проблемалық мәселелерді шешу 
бағытында қабылданып жатқан шараларға 
кеңінен тоқталды. Ол ең алдымен жол және 
инженерлік инфрақұрылымды дамыту басым 
бағыттардың бірі екенін атап өтіп, Алакөл мен 
Балқаш жағалауларында жүзеге асырылып 
жатқан ірі инфрақұрылымдық жобаларға, соның 
ішінде ретсіз құрылыстың алдын алу шара-
ларына назар аударды. Алакөл жағалауының 
санитарлық жағдайы мен қауіпсіздікті, әсіресе 
судағы қауіпсіздікті қамтамасыз ету мәселелері 
де назардан тыс қалған жоқ.

- Қабылданған шаралардың нәти-жесінде 
өткен жылы Жетісу облысына 2 миллион ту-
рист келді, бұл 2023 жылмен салыстырғанда 
11%-ға артық. Сонымен қатар шетелдік тури-
стер саны 63,6%-ға өсті. Инфрақұрылымның 
дамуы орналастыру орындарының көбеюіне, 

ЖЕТІСУДА ТУРИЗМДІ ДАМЫТУ 
БАСҚАРМАСЫ ҚҰРЫЛАДЫ: 

Президент Жолдауы аясында саланы 
дамыту жолдары талқыланды

ақылы қызмет көлемінің артуына және 
тиісінше бюджет түсімдерінің өсуіне ықпал 
етті. Бұл көрсеткіштер туристер үшін өңірдің 
тартымдылығы артып келе жатқанын және 
мемлекеттік қолдау шараларының тиімділігін 
айқын көрсетіп отыр, – деді А.Қанағатов.

Кездесуге қатысушылар да өз пікірлерін 
білдірді. Олардың арасында «Яхта» және «Тау 
Жетісу» демалыс аймақтары директорының 
орынбасары Давид Виршки бар:

– Биыл туризмге ерекше көңіл бөлінгенін 
сезіндік. Балқаш көліне баратын жолдың 
жөндеу жұмыстары аяқталғаннан кейін 
келушілер саны айтарлықтай артты. Соны-
мен қатар Текеліде біз парапланеризм бой-
ынша бірнеше іс-шара өткіздік, оған әлемнің 
50 елінен шамамен 400 ұшқыш қатысты. Бұл 
жұмысты келесі жылы да жалғастырамыз. 
Өз тарапымыздан біз инвесторларды тар-
ту жұмысын атқарып жатырмыз. Бірлескен 
еңбегіміздің нәтижесі зор болатынына сенемін, 
өйткені біздің Жетісу көркем әрі сан қырлы, – 
деді Д. Виршки.

Өңірдің туристік қауымдастығының басқа да 
өкілдері өз сұрақтары мен ұсыныстарын ортаға 
салды. Атап айтқанда, оларды Бұрқанбұлақ 

сарқырамасына апаратын жолды жөндеу 
жұмыстарының аяқталу мерзімі, Текелі 
қаласында туризмді дамытуға арналған 
бірыңғай мастер-жоспар құру мүмкіндігі, ин-
весторларды тарту жұмыстары және салаға 
көрсетілетін мемлекеттік қолдау шаралары 
қызықтырды. Барлық сұрақтарға жан-жақты 
жауап берілді.

Қорытынды сөзінде өңір басшысы Бейбіт 
Исабаев:

– Бүгін сіздермен жақсы да ашық диа-
лог болды деп есептеймін. Туризм – өңірде 
ауыл шаруашылығымен қатар тұратын ба-
сым бағыттың бірі. Алдымызда барлық 
мәселелерді 3 жылдың ішінде шешу ортақ 
міндеті тұр. Өз тарапымыздан біз қажетті 
жағдайларды жасап келеміз. Жетісу облысы 
туризм саласындағы мемлекеттік қолдауды 
игеру деңгейі мен тиімділігі бойынша республи-
када үшінші орында. Бизнес қауымдастығы да 
өз тарапынан инвесторлар тартып, ілгерілету 
мен жарнамалау жұмыстарымен айналысуы 
керек. Осылайша күш-жігерімізді біріктіру 
арқылы өңірдің әлеуметтік-экономикалық да-
муына ықпал ететін нәтижеге жете аламыз, – 
деп сөзін түйіндеді ол. Сондай-ақ, ол жауапты 
тұлғаларға туристік нысандарды заңдастыру, 
кәсіпкерлердің адал қызметін ынталандыру, 
туристік инфрақұрылым жобаларын сапалы 
әрі уақытылы аяқтау, туризм басқармасын 
құру туралы бірқатар тапсырмалар берді.

Осы күні жиын аясында туризмді дамытуға 
үлес қосып жүрген ұйымдардың қызметі мен 
өнімдері ұсынылған көрме ұйымдастырылды. 
Өңірдің туристік мүмкіндіктері туралы «Visit 
Zhetysu» туристік ақпарат орталығының, 
«Қорғас» ШЫХО-ның, «Жоңғар Алатауы» 
және «Алтынемел» мемлекеттік ұлттық 
табиғи парктерінің өкілдері баяндады. 
Туристік клубтар, облыстық балалар мен 
жасөспірімдер туризм федерациясы және 
Текелі қаласындағы балалар - жасөспірімдер 
туризмі мен өлкетану орталығы осы сала-
да жеткен жетістіктерімен бөлісті. Сондай-
ақ, қолөнершілер мен кәсіпорындар өңірдің 
брендтік өнімдерін көпшілік назарына ұсынды. 
Көрме қатысушыларымен әңгімелескен об-
лыс әкімі Бейбіт Исабаев олардың бәріне 
өңір туризмін дамытуға қосқан үлестері үшін 
алғысын білдірді.

ЖЕТІСУ ОБЛЫСЫ ӘКІМІНІҢ 
БАСПАСӨЗ ҚЫЗМЕТІ.

 Фотограф: Жеңіс ЫСҚАБАЙ.

Биыл Жетісу облысында 130 
мың тонна картоп жиналады деп 
күтілуде. Қазір науқан қызу жүріп 
жатыр, бүгінге орташа өнімділік 
гектарына 213,4 ц/га центнер-
ге жетті, бұл өткен жылдың 
көрсеткішіне қарағанда 5 цент-
нерге жоғары, – деп хабарлайды 
Жетісу облысы әкімінің баспасөз 
қызметі.

Облыстық ауылшаруашылығы 
басқармасының мәліметіне 
қарағанда, облыста 6250 гектар 
жерге картоп егілді. Соның бүгінгі 
күнге дейін 65,5 % жиналып, 87,5 
мың тонна өнім қамбаға құйылды.

Картоп жинауға Ескелді 
ауданының шаруашылықтары 
да белсене кіріскен. Бұл ауда-
нында биыл ауылшаруашылығы 
дақылдарының жалпы егіс 

алқабы 53 408 гектар болса, 
соның 1116 гектарына картоп 
себілген, сол қатарда «Нам» шаруа 
қожалығының алқабы да бар.

- Біз тәлімі бидай, қант 
қызылшасын, картоп, соя мен 
жүгері де өсіріп отырмыз. Биыл 
картопты 50 гектарға ектік. Жинау 
жұмыстарына 2 картоп жинайтын 
комбайн тартылып, 30 адам жұмыс 
істеп жатыр, ал жалпы тұрақты 
жұмыспен 15 адам қамтылған. Бұл 
ретте мемлекеттен көрсетілетін 
қолдаудың маңызы зор. Мәселен, 
қант қызылшасының тұқымына 
және себуге, ал картоптың 
тұқымына субсидия аламыз, бұл 
әрине біз үшін шаруашылықты одан 
әрі дамытуға үлкен көмек. Өнімді 
өткізу де жолға қойылған, біздің 
картобымыз Талғардағы қытырлақ 

картоп шығаратын зауытқа, 
сол сияқты Талдықорғанның 
базарына жөнелтіледі, - дейді 
шаруашылық жетекшісі Виктор 
Нам.

Аудандық әкімдіктің мәліметіне 
сүйенсек, шаруашылықтарға 
мемлекет тарапынан қолдаулар 
көрсетілуде. Биылғы жылдың 
өзінде аудан шаруалары лизингіге 
56 жаңа техника сатып алған. 
Соның арқасында техникала-
рын жаңарту деңгейі 7,5% болып 
отыр. Жалпы бүгінгі күні ауданда 
6 сервистік-дайындау орталығы 
жұмыс істейді. Қазіргі кезеңде 
күзгі жиын-терінге шамамен 153 
тонна арзандатылған жанар-
жағармай, 5 мың тоннадан астам 
минералды тыңайтқыш бөлінді. 
Сонымен қатар биылғы жылдың 
7 айында ауданда 17,2 млрд. 
теңгеге ауылшаруашылығы өнімі 
өндірілген, бұл өткен жылдың 
деңгейінен 5,7% жоғары.

Жалпы, биыл Жетісу об-
лысында ауылшаруашылығы 
субъектілерін қолдауға 68 млрд 
теңге, соның ішінде субсидиялар, 
жеңілдетілген несиелер, сондай-
ақ техника сатып алуға арналған 
лизинг қаражаты қарастырылған. 
Оның 14,3 млрд теңгесі «Кең 
дала» бағдарламасы аясында 
бөлінді.

ЖЕТІСУ ОБЛЫСЫ ӘКІМІНІҢ 
БАСПАСӨЗ ҚЫЗМЕТІ.

Фотосуреттерді түсірген: 
Жұмабай МҰСАБЕКОВ.

КартƜ жинау науқаны: Жетісу облысында 130 мың 
тƒна өнім жиналады деп жоспарланған

АУЫЛШАРУАШЫЛЫҒЫ

Жетісуда бірінші жарты жылдықта 
жылжымалы медициналық кешендер 

119 ауылда қызмет көрсетті
Жетісу облысында өткен жарты жылда жылжымалы медициналық 

кешен (ЖМК) өңірдің 119 ауылды қамтыды. Бұл ретте оның көмегімен 
58 мыңнан астам адам медициналық тексеруден өтсе, соның 2 мыңнан 
астамы бала, - деп хабарлайды Жетісу облысы әкімінің баспасөз 
қызметі.

Денсаулық сақтау басқармасының мәліметінше, ЖМК автокөлігінде 
кабинеттер бірнеше кабинет қарастырылған, атап айтқанда жалпы 
дәрігерлік кабинет, кардиолог, офтальмолог, флюорография, отори-
ноларинголог және дәріхана пункті, стоматолог, акушер-гинеколог, 
хирург, рентгенолог және функционалдық диагностика, зертханалық 
диагностика кабинеттері орналастырылған.

Жылжымалы медициналық кешен жыл сайын бекітілген кесте бой-
ынша барлық ауылдарды аралап, дәрігерлер ауруларды ерте кезеңде 
анықтауға ықпал етеді.

Мәселен, Көксу ауданындағы мұндай кешен КАМАЗ автокөлігі ба-
засында орналастырылған. Кешеннің жетекшісі Гүлжан Қорабаеваның 
айтуынша, өткен жылы осы автокөліктің көмегімен ауданда 14 383 
тұрғын медициналық көмек алды. Ал осы жылдың сегіз айында 5456 
адам медициналық тексеруден өткен.

- Ауыл халқының санына байланысты жылжымалы емхана әр елді 
мекенде бірнеше күн, кейде бірнеше апта бойы жұмыс істейді. Кешен 
рентген, УЗИ, тіс емдеу, электрокардиография, офтальмологиялық ап-
параттармен, гинекологиялық орындықпен, зертханалық құралдармен 
жабдықталған. Алыстағы елді мекендердің тұрғындары тиісті маман-
дардан қажетті медициналық көмек алады, - деді Н.Қорабаева.

ЖМК-ның жұмысының халыққа тиімділігі жайлы жуырда кешен 
қызмет көрсеткен Мұқыры ауылының тұрғындары пікір білдірді.

– Дәрігерлер келгенін ести сала бірден тексерістен өтуге келдім. 
Өзім гипертониямен есепте тұрмын. Жылжымалы кешеннің арқасында 
ешқайда барудың қажеті жоқ, мұнда егде жастағы адамдар үшін 
қолайлы жағдай жасалған, – деді Жұмаділ Жолдыбаев.

Ауыл тұрғынының бірі Диляра Юсупова да осындай пікірде:
– Мұның ыңғайлылығы сол, барлық мамандар бір жерде орналасқан. 

Биыл ауылдағы дәрігерлік амбулаториямыз да жаңартылды. Меди-
цина мамандарының жетіспеушілігі мәселесін де шешілді, – дейді 
Мұқыры ауылының тұрғыны.

Атап өтсек, жергілікті дәрігерлік амбулаторияға жалпы практика 
дәрігері Салтанат Темірәлиева «Дипломмен – ауылға» бағдарламасы 
арқылы келген. Жас маман бұл ауылға мемлекеттен 10 миллион теңге 
көлемінде бір реттік көтерме ақы алған.

- Өзім Қарағанды медициналық университетін бітіріп, Астана-
да интернатурадан өттім. Жолдасым осында аға фельдшер болып 
жұмыс істейді. Күн сайын шамамен ондаған пациентті қабылдаймыз. 
Амбулаторияға 3200 адам тіркелген. Менің басты міндетім – округ 
тұрғындарына сапалы медициналық қызмет көрсетіп, мүмкіндігінше 
аурудың алдын алу. Жалпы практика дәрігерлері тұтас отбасыларды 
бақылауға алады, біз педиатр немесе терапевт деп бөлінбейміз, бәрін 
білуіміз керек.  Мемлекет тарапынан көрсетілген қаржылай көтерме 
ақы біздің жас отбасымыз үшін үлкен қолдау болды, - деді ол.

Ауыл тұрғындарына 8 ЖМК қызмет көрсетеді, оның 3-еуі КамАЗ, 
5-еуі автобус базасында орналастырылған.

ЖЕТІСУ ОБЛЫСЫ ӘКІМІНІҢ БАСПАСӨЗ ҚЫЗМЕТІ.
Фотограф: Жұмабай МҰСАБЕКОВ.

ДЕНСАУЛЫҚ САҚТАУ

Аптаның дүйсенбісінде аудан 
әкімі Берік Тынышбайұлының 
төрағалығымен Мемлекет 
басшысы Қасым-Жомарт 
Тоқаевтың халыққа арнаған 
кезекті Жолдауын талқылауға 
арналған актив жиыны өтті. 
Жиынға аудан әкімінің орын-
басарлары, бөлім басшылары, 
ауыл әкімдері, мәслихат депу-
таттары, қоғам белсенділері, 
ардагерлер кеңесінің мүшелері 
және жастар ұйымдарының 
өкілдері қатысты.

Берік Тынышбайұлы өз 
сөзін  Президент Жолдауы ел 
дамуының жаңа кезеңін ба-
стайтын, нақты бағыт - бағдар 
беретін стратегиялық құжат 
екенін атап өтті. Мемлекет бас-
шысы өз Жолдауында саяси, 
экономикалық және әлеуметтік 
реформалардың жалғасын 
табатынын, халықтың әл - 
ауқатын арттыру — басты 
басымдықтардың бірі болып 
қала беретінін айтты.

Аудан әкімі:
«Президентіміз әр Жол-

дауында еліміздің келешегі 
үшін нақты қадамдар ұсынып 
келеді. Биылғы Жолдау да 
жаңа мүмкіндіктер мен тың 
бастамаларға толы. Бұл – мем-
лекет пен қоғам үшін маңызды 

Президент Жолдауына үн 
қосу — жаңа міндеттерге 

бастар жол

кезең», — деді.
Негізгі бағыттар: ауылдың 

әлеуеті, кәсіпкерлікті қолдау 
және әлеуметтік әділет.

Жолдауда айтылған басты 
бағыттардың бірі — ауылдық 
жерлердің инфрақұрылымын 
дамыту, тұрғындардың өмір 
сүру сапасын арттыру. Бұл 
орайда аудан әкімі шалғай елді 
мекендерге су, газ, интернет 
желілерін жеткізу, жолдарды 
жөндеу мәселелеріне ерекше на-
зар аударды.

Біздің ауданымызда да осы 
газ тарту мәселесі алдағы жылы 
шешілетін болады – деп айтып 
өтті. 

Сонымен қатар Президент 
шағын және орта кәсіпкерлікті 
қолдауға, әсіресе ауылдағы 
кәсіпкерлерге жағдай жасау-
ды тапсырды. Аудан басшысы 
бұл бағытта аудандық деңгейде 
нақты жобалар қолға алынаты-
нын жеткізді.

Берік Тынышбайұлы:
«Бүгінде ауылдың дамуы – 

елдің дамуы. Жолдауда ауыл 
шаруашылығын жаңа деңгейге 
көтеру, жастарды елді мекен-
дерде тұрақтандыру сынды 
маңызды мәселелер қозғалды. 

Біз бұл бағытта барлық күш - 
жігерімізді жұмсаймыз», — деп 
атап өтті.

Актив жиынында жастар 
мен адами капитал — басты 
назарда екенін атап өтіп, Жол-
дауда айтылған білім беру, 
денсаулық сақтау, жастар 
саясаты сынды салалар да 
кеңінен талқыланды – деді. 
Аудандық жастар ресурстық 
орталығының жетекшісі 
жастардың кәсіпке бейімделуі, 
жаңа технологияларды 
меңгеруі бағытында жасалып 
жатқан жұмыстарға тоқталды.

Сонымен қатар жиын бары-
сында білім беру саласының 
қызметкерлері, денсаулық 
сақтау мекемесінің өкілдері 
сөз алып, өз салаларындағы 
басымдықтар мен міндеттерді 
атап өтті.

Жиын барысында 
қатысушылар өз пікірлерін 
білдіріп, Жолдауда айтылған 
бастамаларды іске асыру 
жолдарын талқылады. Қоғам 
белсенділері мен ардагерлер 
Мемлекет басшысының саяса-
тын қолдайтындарын жеткізіп, 
Жолдауда айтылған әрбір 
тапсырма — нақты істермен 
дәлелденуі қажет екенін атап 
өтті.

Жиынды қорытындылаған 
аудан әкімі Берік Тынышбайұлы 
Президент Жолдауынан ту-
ындайтын міндеттерді сапа-
лы әрі уақтылы орындау – әр 
мемлекеттік қызметкердің және 
ел азаматының парызы екенін 
айтып, барлық деңгейдегі 
басшыларға нақты тапсырма-
лар жүктеді.

«Бүгінгі басқосу – жаңаша 
серпін беріп отыр. Әр салада 
нақты нәтижеге бағытталған 
жүйелі жұмыстар күтіп тұр. 
Бірлік пен еңбек арқылы Жол-
дауда көрсетілген мақсаттарға 
бірге жетеміз», — деді аудан 
басшысы.

Гүлім ЖҰМАҒАЛИҚЫЗЫ.

Мемлекет басшысы Қасым-
Жомарт Кемелұлы Тоқаев өзінің 
халыққа жолдауларында, ресми 
баяндамаларында және саяси 
бастамаларында еліміздің дамуы 
мен өркендеуінің басты негізі 
ретінде заң үстемдігі мен тәртіптің 
сақталуын үнемі атап көрсетіп 
келеді. Президенттің тапсырма-
сына сәйкес, елімізде құқықтық 
мемлекет құру, азаматтардың 
құқықтары мен бостандықтарын 
қорғау, сондай-ақ, қоғамдық 
тәртіпті нығайту бағытында 
жүйелі реформалар жүргізілуде.

«Заң үстемдігі болмаса, 
ешқандай реформа нәтижелі бол-
майды», – деп атап өтті Мемлекет 
басшысы. Бұл ұстаным – барлық 
мемлекеттік құрылымдардың 
қызметіне қойылатын басты та-
лап.

Қоғамды тамырынан құртатын 
күрделі мәселе - сыбай-
лас жемқорлық. Сондықтан 
жемқорлықпен күрес – басты 
міндеттердің бірі.

Сыбайлас жемқорлық – 
қоғамды іштен жегідей жейтін 
теріс құбылыс. Президент Тоқаев 
бұл дертпен күресті ұлттық 
қауіпсіздікке тікелей қатысы бар 
мәселе деп бағалап отыр. Соңғы 
жылдары сыбайлас жемқорлыққа 
қарсы заңнама қатаңдатылып, 
жауапкершілік артты. Ашықтық 

СЫБАЙЛАС ЖЕМҚОРЛЫҚПЕН КҮРЕС - 
ӘДІЛЕТТІ ҚАЗАҚСТАН ЖОЛЫ 

ЗАҢ ЖӘНЕ ТӘРТІП 

пен есептілік қағидалары 
негізінде мемлекеттік сатып алу-
лар, кадрлық тағайындаулар 
және бюджетті пайдалану са-
лаларында айқын өзгерістер 
байқалады.

Президент атап өткендей, әрбір 
қазақстандық заңды құрметтеп, 
өз міндеттерін толық түсінгенде 
ғана әділетті қоғам орнайды.

Қасым-Жомарт Тоқаев ұсынған 
«Күшті мемлекет – ықпалды қоғам 
– әділетті Қазақстан» қағидасы 
заң мен тәртіпке сүйенген жаңа 
қоғам құруға бағытталған. Бұл 
жолда мемлекеттік органдар-
мен қатар, әрбір азаматтың да 
белсенді қатысуы қажет.

Президент сыбайлас 
жемқорлықпен күресті ұлттық 
қауіпсіздік мәселесі ретінде 
қарайды. Мемлекеттік қызметте 
тазалық пен ашықтықты 
қамтамасыз ету үшін «Ашық 
үкімет», «Цифрлы Қазақстан» 
секілді бастамалар қолға алыну-
да. Заң алдындағы жауапкершілік 
– лауазымды тұлғалардан ба-
стап әрбір азаматқа дейін 
тең дәрежеде болуы тиіс. 

Д.КИРГАБАКОВ,
Ақсу ауданының қорғаныс 

істері жөніндегі бөлім бастығы, 
майор.

ЖОЛДАУҒА ҚОЛДАУ

Ақсу ауданында маңызды 
әлеуметтік нысан - «Жанұя» 
отбасын қолдау орталығы өз 
есігін айқара ашты.

Орталықтың ашылу салта-
натына Жетісу облысының 
жұмыспен қамтуды үйлестіру  
және әлеуметтік бағдарламалар 

басқармасының басшысы Ер-
мек Арынханұлы Мизамбаев, 
аудан әкімінің орынбасары Бек-
зат Тілектесұлы Ермұханбетов 
қатысып, ізгі лебіздерімен 
құттықтау сөздерін білдірді. 
Аудандық ардагерлер кеңесінің 
төрағасы «Ақсу ауданының 

Құрметті азаматы» Амантай 
Айтбаев бата берді. Шараға ау-
дан тұрғындары мен қоғамдық 
ұйым өкілдері қатысты.

«Жанұя» орталығының негізгі 
мақсаты:

Мемлекеттің отбасы саясаты-
ның шараларын іске асыру, 
өмірлік қиын жағдайға тап болған 
адамдарды (отбасыларды) 
жан-жақты қолдау, тұрмыстық 
зорлық-зомбылықтың алдын 
алуды жүзеге асыру және 
сол адамдарға (отбасыларға)  
әлеуметтік, заңды және 
психологиялық қолдау көрсетуге 
жәрдемдесу, уақытша тұру 
мүмкіндігін беру арқылы қолдау 
көрсету  болып табылады.

Жаңа орталық – ауданы-
мыздың әрбір тұрғыны үшін 
сенім мен мейірімнің ошағы 
болмақ

Салтанат АЙМҰХАНОВА, 
бұқаралық ақпарат 

құралдарымен және 
қоғаммен жұмыс жөніндегі 

маманы.  

"Жанұя" отбасын қолдау орталығы ашылды

Отбасы – сыйластық, 
жарастық орнаған орта, шағын  
Отан. «Отан – отбасынан ба-
сталады» дегендей Отанды 
сүю - отбасынан басталаты-
ны рас! Себебі, отбасы – бала 
тәрбиесінің ең алғашқы ұжымы. 
Оның ер жетіп өсуі, бойындағы 
алғашқы адамгершілік белгілері 

Отбасы-бақыт мекені

отбасында қалыптасады, 
сондықтан да туған үйдің жы-
луы – оның көкірегінде көп 
жылдар бойы сақталып, мәңгі 
есінде жүреді. Отбасы – табиғат 
сыйлаған кереметтердің бірі. 
Жеке адамның бойындағы   
ар - ұятын, ақыл-ойын, 
адамгершілігін, мәдениеттілігін 

тәрбиелеуге отбасы - алғашқы 
қадам. Бұқаралық спортты 
дамыту мақсатында Отбасы 
күніне орай Егінсу ауылдық 
округінде тұрғындар  арасында 
отбасылық жарыс өтті. Жарысқа 
3 команда 9 қатысушы қатысты. 
Жеңімпаздар алғыс хаттар-
мен марапатталды. Мақсаты 
- ата - аналар мен сайысқа 
қатыстыра отырып баланың 
ата - ана өміріндегі маңызын, 
ата - аналардың балаларға де-
ген тәрбиесін көрсету. Халық 
ауыз әдебиеті, салт - дәстүрі 
туралы білімдерін байқау және 
салауатты өмір салтына баулу. 
Отбасы – Отанның бір бөлшегі 
екендігін ұғындырып, бала-
ларды ынтымақ пен бірлікке, 
татулық пен ұйымшылдыққа 
тәрбиелеу.

Г.МАДЫГАЛИЕВА,
Егінсу ауылдық округінің 

спорт нұсқаушысы, 
«AMANAT» партиясының 

мүшесі.

«Таза Қазақстан» бағдарлама-
сы аясында ауданымызда күзгі 
санитарлық тазалық айлығы бас-
талды

Аудан орталығы — Жансүгіров 
ауылында «Таза Қазақстан» 
экологиялық бағдарламасы 
шеңберінде күзгі санитарлық 
тазалық айлығы бастау алды. 
Бұл бастама табиғатты қорғау, 
ауылды абаттандыру және 
тұрғындардың экологиялық 
мәдениетін арттыру мақсатында 
жүзеге асырылуда.

Айлықтың алғашқы күндері 
ауыл орталығындағы қоғамдық 
орындарды, соның  ішінде  
орталық саябақты тазартуға 
бағытталды.

Сенбілік жұмыстарына ауыл 
әкімдігі, мемлекеттік мекеме-
лер қызметкерлері мен ауыл 
тұрғындары белсене атсалысты.

Иә, ауыл тұрғындарының 
жиі баратын демалыс орны — 
орталық саябақ толықтай тазар-
тылып, жапырақтар мен қоқыстар 
жиналды, ағаштар мен бұталар 
ретке келтірілді. Бұл жұмыстар 
елді мекеннің көркін арттырып 
қана қоймай, тұрғындардың 
табиғатқа деген сүйіспеншілігін 
оята түсті.

Аталған тазалық айлығының 
ерекшелігі — тұрғындардың 
белсенді қатысуы болды. Ауыл 
жастары мен еріктілер бастаманы 
қолдап, сенбілікке шығып, туған 
жерге деген сүйіспеншіліктерін 

нақты іспен көрсетті. Бұл өз 
кезегінде ұрпақ тәрбиесіне де оң 
әсерін тигізеді.

Айлық аясында тек саябақ 
емес, ауыл көшелері, мекеме ау-
лалары, білім беру ұйымдарының 
маңы, арналар мен жол жиектері 
де тазартылатын болады. Соны-
мен қатар, көше бойларына ағаш 
отырғызу, қураған бұталарды 
кесу, ескі құрылыс қалдықтарын 
шығару жұмыстары да жоспар-
ланып отыр. Бұл жұмыстар тек 
аудан орталығында емес барлық 
ауылдық округтерде қолға алынған.

"Ауылына қарап азаматын таны" 
дегендей ауылымыздың тазалығы 
мен көркейуіне бағытталған 
бұл шаралар алдағы аптада 

да жалғасады. Ауыл әкімдігі 
тұрғындарды белсенді қатысуға 
шақырып, әрбір азаматты туған 
жеріне жанашырлықпен қарауға 
үндеп отыр.

«Таза Қазақстан» бағдарлама-
сы — қоршаған ортаны қорғауға 
бағытталған ұлттық деңгейдегі 
маңызды бастама. ауданымызда 
өтіп жатқан тазалық айлығы осы 
бағдарламаның аясында жүзеге 
асып, экологиялық мәдениетті 
қалыптастыру мен ауыл 
келбетін жақсартуға өз үлесін 
қосуда. Мұндай іс-шаралар ел 
болашағына бейжай қарамайтын 
әр азаматтың ортақ міндеті 
екенін еске салады.

Ербол СЫМХАНОВ. 

 ҚОҒАМДЫҚ БЕЛСЕНДІЛІК — ТАБЫСТЫҢ КІЛТІ

ОРТАЛЫҚ САЯБАҚ — ТАЗАЛЫҚТЫҢ 
ҮЛГІСІНЕ АЙНАЛДЫ 

Жансүгіров     ауылдық     округі, Жансүгіров ауылының 
құрамдас бөліктеріне   атау    беру   туралы

«Қазақстан Республикасының әкімшілік-аумақтық  құрылысы ту-
ралы» Қазақстан Республикасы Заңының 14-бабы 4(-тармақшасына 
сәйкес, тиісті аумақтық халқының пікірін ескере отырып, облыстық 
ономастика комиссиясының  2025 жылғы 15 тамыздағы қорытындысы 
негізінде Жетісу облысы Ақсу ауданы Жансүгіров ауылдық округі әкімі 
ШЕШІМ ҚАБЫЛДАДЫ:

1. Жансүгіров ауылдық округі, Жансүгіров ауылының құрамдас 
бөліктеріне келесі атаулар берілсін.

- жаңа көше - Ақыш Сабырбаев көшесі, 
- жаңа көше - Бостан Рызабеков көшесі, 
- атауы жоқ көше - Ахметқали Андабаев көшесі 
2. Осы шешімнің орындалуын бақылау Жансүгіров ауылдық округінің  

бас маманы Г.Камалиеваға жүктелсін.
3. Осы шешім алғашқы ресми жарияланған күнінен кейін күнтізбелік 

он күн өткен соң қолданысқа енгізіледі.

Жансүгіров ауылдық 
округінің әкімі                                              И.МУСАБАЛАНОВ

ЖАНСҮГІРОВ АУЫЛДЫҚ ОКРУГІ 
ӘКІМІ ШЕШІМ

О присвоении наименований новым улицам Жансугуровского 
сельского окурга

В соответствии с подпунктом 4 статьи 14 Закона Республики Казах-
стан» Об административно-территориальном устройстве Республики 
Казахстан»,                  с учетом мнения соответствующего территори-
ального населения, на основании заключения областной ономастиче-
ской комиссии от 15 августа 2025 года аким Жансугуровского сельско-
го округа Аксуского района Жетысуской области ПРИНЯЛ РЕШЕНИЕ:

1. Присвоить следующие наименования новым улицам Жансугуров-
ского сельского округа:

- новую улицу Акыш Сабырбаев;
- новую улицу Бостан Рызабеков; 
- безымянную улицу Ахметкали Андабаев;
2. Контроль за исполнением настоящего решения возложить на глав-

ного специалиста Жансугуровского сельского округа Г.Камалиевой.
3. Настоящее решение вступает в силу со дня государственной 

регистрации в органах юстиции и вводится в действие по истечении 
десяти календарных дней после дня его первого официально опубли-
кования.

 Аким Жансугуровского 
сельского округа                                       И.МУСАБАЛАНОВ

«AMANAT» партиясы Тілдер 
күніне орай тіл мамандарын 
құттықтады.

Қазақстан халқы тілдерінің күні 
– мемлекеттік тілдің мәртебесін 
арттыруға бағытталған маңыз-
ды мерекелердің бірі. Осыған 
орай, «AMANAT» партия-
сы аудандық филиалының 
ұйымдастыруымен ерекше 
маңызы бар шара өтті. Шара 
аясында тіл оқыту орталығының 
ұжымы мен тіл саласында еңбек 
етіп жүрген мамандарға құрмет 
көрсетілді.

«AMANAT» партиясы аудан-
дық филиалының ғимара-
тында өткен салтанатты жиынға 
«AMANAT» партиясының 
аудандық филиалының қызмет-
керлері, мәслихат депутатта-
ры, тіл орталығының маман-
дары мен жастар қатысты. 
Іс - шараның басты мақсаты 
– қазақ тілінің қолдану аясын 
кеңейту, мемлекеттік тілдің 
қоғамдағы рөлін арттыруға 
үлес қосып жүрген жандардың 
еңбегін насихаттау және оларға 
алғыс білдіру болды.

Шарада облыстық мәслихат 
депутаты Данияр Ахмолдаев 
тіл мамандарын мерекемен 
құттықтап, «Мемлекеттік тіл – 
тәуелсіздігіміздің тұғыры. Қазақ 
тілінің дамуына үлес қосып 
жүрген әрбір ұстаздың, әрбір 
маманның еңбегі ерекше. Бүгінгі 
таңда елімізде тіл саясатына 
ерекше көңіл бөлініп келеді. 

Тіл – ұлттың жаны 

Біз, «AMANAT» партиясы, осы 
бағытта нақты қадамдар жасап, 
тілге деген құрметті арттыруға 
әрдайым атсалысамыз,» – деді.

Салтанатты шара бары-
сында тіл мамандарына, атап 
айтқанда, көп жылдық еңбегімен 
көзге түскен ұстаздарға партия 
атынан алғыс хаттар табыстал-
ды. Сонымен қатар, тіл үйрету 
саласында инновациялық 
әдістерді қолданып жүрген жас 
мамандардың да еңбегі атап 
өтілді.

Тіл оқыту орталығының 
директоры, «Халықаралық 
«қазақ тілі» қоғамы қоғамдық 
бірлестігінің» Ақсу аудандық 
филиалының хатшысы Торғын 
Шермұханова өз сөзінде:

 «Бұл құрмет – тек бізге 
ғана емес, бүкіл тіл саласына 
жасалған қолдау деп білеміз. 
Қазақ тілінің болашағы – 
бүгінгі жастардың қолында. Біз 
олардың сапалы тілдік білім 
алуына бар күшімізді саламыз,» 
– деді.

Бұл басқосу – тек бір күндік 
құттықтау емес, қоғамда 
тілге деген құрметтің артып 
келе жатқанының дәлелі. 
Мемлекеттік тілдің мәртебесін 
көтеру – әрбір азаматтың 
парызы. Ал мұндай шара-
лар – сол жолдағы маңызды 
қадамдардың бірі.

Ербол ӘБДІКӘРІМҰЛЫ.

РЕШЕНИЕ АКИМА ЖАНСУГУРОВСКОГО 
СЕЛЬСКОГО ОКРУГА

***

Сіздерді 2025 жылғы 25 
қыркүйекте сағат 15:00-де 
өткізілетін 

Бірыңғай есеп беру күніне 
қатысуға шақырамыз.

Іс-шараны өкізудің мақсаты: 
қауіпсіз қызметті жүзеге 
асыру үшін кәсіпкерлік 
субъектілері мен ұйымдардың 
құқықтық сауаттылығын арт-
тыру, мемлекеттің бақылау-
қадағалау қызметін реформа-
лауды іске асыру шеңберінде 
мемлекеттік бақылау мен 
қадағалау мәселелері бойын-
ша заңнаманың міндетті та-
лаптары бұзушылықтарының 
жүйелі профилактикасын да-
мыту бойынша Бірыңғай есеп 
беру күні өткізіледі.

Өткізу нысаны: Бірыңғай 
есеп беру күні кәсіпкерлік 
субъектілерімен мемлекеттік 
бақылау мен қадағалауды және 
Қазақстан Республикасының 
заңнамасы бұзылушылықтары 
профилактикасын жүзеге 
асыру нәтижелерін талқылау 
бойынша кездесу нысанында 
өткізіледі.

Өткізу орны: Талдықоған 
қаласы, «Бірлік» ықшам ау-
даны, Астана даңғылы, 2 А 
Жетісу облысының кәсіпкерлер 
палатасының ғимараты.

Тіл – ұлттың тұғыры, 
халықтың болмысы мен ділі, 
жүрегі мен жаны. Тілсіз халық 
– тамырсыз бәйтерек тәрізді: 
тамыры болмаған ағаш қалай 
қураса, ана тілінен ажыраған 
жұрт та солай біртіндеп 
өз болмысын жоғалтады. 
Сондықтан тіл мәселесі – 
тек лингвистикалық неме-
се мәдени мәселе емес, ол 
– ұлттық қауіпсіздік, елдік 
мүдде, мемлекеттік деңгейдегі 
маңызды стратегиялық 
бағыт.

Иә, тіл тағдыры - ел тағдыры 
деп жатамыз. Осы мәселенің 
алдын алу мақсатында еліміз 
бойынша әртүрлі іс - шара-
лар, насихат жұмыстары 
ұйымдастырылуда. Ондай 
жұмыстар біздің ауданымызда 
да нақты қолға алынған.

Жаңалық ауылдық 
кітапханасында да мектеп 
оқушыларымен бірге тілді 
құрметтеуге шақыратын 
танымдық сабақтар 
ұйымдастырылды. Сабақ 
үш - төрт бөлім бойынша 
түсіндірілді.

Тіл – ұлттың жаны, халықтың рухани коды

жыры, би-шешендердің даналық 
сөзі, Абайдың қарасөзі мен 
Махамбеттің күрескер рухы. 
Қазақ тілінде халқымыздың бүкіл 
рухани қазынасы қатталған.

Ана тілі арқылы бала алғаш 
рет әлеммен тілдеседі, алғаш 
сезімін жеткізеді, алғашқы ойла-
рын қорытады. Тіл – тәрбиенің де 
өзегі. Ана тілінде алған тәрбие – 
бала бойына дарыған рухани им-
мунитет іспетті.

Мемлекеттік тіл мәртебесі 
– құр атақ па, әлде нақты 

ұстаным ба?
Қазақстан Республикасының 

Конституциясында қазақ тілі 
– мемлекеттік тіл деп анық 

Тіл – тарихтың куәсі, 
мәдениеттің мәйегі

Әр ұлттың тілі – оның 
ғасырлар бойғы тарихының, 
дүние танымының, салт-
дәстүрі мен әдет-ғұрпының ай-
насы. Қазақ тілі де – осындай 
бай, көркем, терең мағыналы, 
сан ғасырлық тарихы бар ана 
тіліміз. Ол – ұлы даланың 
үнін жеткізген жыраулардың 

жазылған. Бұл – қазақ тілінің 
елдегі басты, басым тіл бо-
луы тиіс деген сөз. Алай-
да, қазіргі таңда бұл норма 
толыққанды жүзеге асып отыр 
ма? Мемлекеттік мекемелердегі 
құжат айналымынан бастап, 
білім беру, қызмет көрсету са-
ласына дейінгі аралықта қазақ 
тілінің қолданыс аясы кеңейді 
ме, әлде қағаз жүзінде қалды ма 

– бұл бүгінгі қоғам алдындағы 
өзекті сұрақтардың бірі.

Кейбір жағдайларда орыс 
тілі әлі де үстем тіл ретінде 
қолданылып келе жатқанын 
көреміз. Мұндай келеңсіз 
үрдістер мемлекеттік тілдің 
мәртебесін түсіріп қана қоймай, 
ел ішіндегі тілдік теңсіздікті 
де тереңдете түседі. Тілге де-
ген шынайы құрмет – оны 
тұрмыстық деңгейден бас-
тап, барлық салаларда нақты 
қолданудан көрінуі тиіс.

Жаһандану және тілдік қауіп
Бүгінгі күн – ақпарат тасқыны 

мен жаһандану дәуірі. Әлемдік 
тілдер мен мәдениеттер еркін 
алмасып жатқан бұл кезеңде 
ұлт тіліне төнетін қауіп те аз 
емес. Әсіресе жастардың шет 
тілдерге әуестігі, жаргондық 
сөйлеу үлгілерінің көбеюі, 
әлеуметтік желілердегі шала 
қазақша контенттің көбеюі – тіл 
тазалығына үлкен сын.

Тілді сақтау үшін оны 
күнделікті өмірде қолданып 
қана қоймай, дамыту, байыту 
қажет. Бұл – тілші ғалымдардың, 
ұстаздардың ғана емес, әрбір 
азаматтың азаматтық борышы. 
Қазақ тілін құрметтеу – бұл жай 
ғана формалды әрекет емес, 
бұл – өз еліңе, өз ұлтыңа, ата-
баба аманатына деген адалдық.

Тіл болашағы – жастардың 
қолында

Қазіргі қазақ жастары – 
Тәуелсіз елдің ұрпағы. Олар тіл 
тағдырын шешуші буын. Егер 
бүгінгі ұрпақ қазақ тілін шынайы 
сүйіп, оны өмірлік қажеттілік деп 
қабылдайтын болса, ертең ол 
тіл ғылым мен технологияның, 
саясат пен бизнес тілдеріне ай-
налары сөзсіз. Ол үшін жастарға 
сапалы қазақша контент ұсыну, 
заманауи әдебиетті дамыту, тех-
нология саласында қазақ тілінің 
үлесін арттыру аса маңызды.

Тіл – елдіктің діңгегі. Ана 
тіліне деген құрмет – ұлтқа 
деген құрмет. Біз қазақ тілін 
өз тұғырына қондырып, оған 
лайықты мәртебе бере алсақ, 
болашақта да дербес ел бо-
лып, рухани тәуелсіздігімізді 
нығайта аламыз. Ендеше, тілге 
жанашырлық – жүректен бас-
талсын, ал әрекет – әркімнің 
өзінен!

Б.ҚАМЕТЖАНОВА,
Жаңалық ауылдық 

кітапханасының 
кітапханашысы.

2025 жылдың 3 қыркүйек күні нашақорлық пен есірткі бизнесінің 
алдын-алу және оған қарсы іс-қимыл жөніндегі жұмысты 
үйлестіру жөніндегі Жетісу облысының өңірлік ведомствоаралық 
штабының 3-ші отырысы өткізілді.  Штаб отырысына облыстың 
ведомствоаралық комиссия мүшелері, мемлекеттік органдардың 
басшылары, басқарма басшылары және аудан, қала әкімдерінің 
орынбасарлары  қатысты. 	

Отырыстың күн тәртібінде келесі сұрақтар қаралды: 
Нашақорлыққа және есірткі бизнесіне қарсы күрес жөніндегі 

ведомствоаралық штабтың 2025 жылдың ІІІ - тоқсанда (шілде-
тамыз) атқарған жұмысын қорытындылау;			 

Алкаголь мен есірткіге тәуелділікті қалыптастыру мен дамытудың 
ықтимал тәуекелдерін анықтау тұрғысынан психологиялық диаг-
ностика шеңберінде өңірдің оқу орындарының оқушылар арасын-
да жүргізілген жұмыстардың нәтижелері туралы;	

Орталық және жергілікті атқарушы органдардың ресми сайттары 
мен әлеуметтік желілерінде есірткіні қолданудың, олардың заңсыз 
айналымына қатысудың салдары туралы жарияланымдарды 
тұрақты орналастыруды қамтамасыз ету мониторингі туралы;

Аталған мәселелер бойынша мемлекеттік органдардың баянда-
малары тыңдалып, нашақорлыққа қарсы шараларды күшейту, жас-
тарды салауатты өмір салтына тарту және ақпараттық-түсіндіру 
жұмыстарын жандандыру бойынша нақты тапсырмалар беріліп, 
жоспарға сәйкес алдағы 4-ші тоқсанда атқарылатын жұмыстар 
жайлы нақты тапсырмалар берілді.

Нашақорлық пен есірткі бизнесінің алдын-алу және оған 
қарсы іс-қимыл жөніндегі жұмысты үйлестіру жөніндегі 

Жетісу облысының өңірлік ведомствоаралық штабы.

Қазақстан қоғамының басты 
құндылығы – бейбітшілік пен 
тұрақтылық. Осы құндылықты 
қорғау мақсатында Қазақстан 
Республикасының заңнамасы 
қоғамда алауыздық тудыра-
тын кез келген әрекетке қатаң 
тосқауыл қояды.

Қазақстан Республикасының 
Қылмыстық кодексінің 174-ба-
бына сәйкес:

«Әлеуметтік, ұлттық, рулық, 
нәсілдік, тектік - топтық немесе 
діни алауыздықты қоздыру» – 
қылмыс болып табылады.

Бұл заң аясында жеккөрушілік 
пен араздықты насихаттау, бір 
ұлтты, дінді немесе әлеуметтік 
топты екінші топқа қарсы қою, 
кемсітушілікке шақыру, қоғамдық 
қауіпсіздікке қатер төндіретін 
арандатушылық ақпарат тарату 
үшін ірі көлемдегі айыппұлдан 
бастап 7 жылға дейін бас 
бостандығынан айыру жазасы 
қарастырылған.

ӘЛЕУМЕТТІК, ҰЛТТЫҚ, РУЛЫҚ, НӘСІЛДІК 
НЕМЕСЕ ДІНИ АЛАУЫЗДЫҚТЫ ҚОЗДЫРУ - 

ҚЫЛМЫС

Әсіресе, соңғы уақытта 
әлеуметтік желілерде тарала-
тын арандатушылық жазбалар 
мен бейнероликтер қоғамда 
дау-дамайға себеп болуы 
мүмкін. Мұндай материалдар 
Қылмыстық кодекспен тый-
ым салынған және олар үшін 
жауапкершілік қарастырылған.

Ескерту:
Әрбір азамат өз сөзі мен ісіне 

жауапты. Қоғамдағы татулық 
пен келісімді сақтау – бәріміздің 
ортақ міндетіміз. Араздық ту-
дыратын жалған ақпаратқа 
ермейік, оны таратпайық. Ол 
үшін ірі айыппұлдан бастап 7 
жылға дейін бас бостандығынан 
айыру жазасы қарастырылған.

Г. БАЗАРБАЕВА,
аудандық ішкі саясат, 

мәдениет, тілдерді дамыту 
және спорт бөлімінің бас 

маманы. 

ҚҰРМЕТТІ КӘСІПКЕЛЕР 
МЕН ҰЙЫМДАР!

Қазақ халқының ең ұлы байлығы – ана тілі. Тіл – ұлттың жүрегі, 
халықтың жан дүниесі мен болмысының айнасы. Әрбір халықтың 
тарихы, мәдениеті, салт-дәстүрі мен рухани құндылықтары ең 
әуелі тіл арқылы ұрпақтан-ұрпаққа жетіп отыр. Қазақ тілі – тек 
қарым-қатынас құралы ғана емес, бабалардан қалған ұлы қазына, 
рухани алып мұра.

Тіл – ұлттық бірегейлікті сақтаудың кепілі. Егер тіл жоғалса, 
ұлттың өзі де тарих сахнасынан жоғалады. Сондықтан қазақ 
тіліне қамқор болу – баршамыздың парызымыз. Мемлекеттік тіл 
мәртебесін биіктету, оны күнделікті өмірде кеңінен қолдану – ел 
болашағы үшін маңызды міндет.

Б.Сырттанов ауылдық кітапханасында 5 қыркүйек Тілдер 
мерекесі күніне орай "Қазақ тілі рухани алып мұра" атты 
тақырыптық  сағат өтті. Оқырмандар тіл туралы мақалдардың 
жалғасын тауып, жыр шумақтарын оқыды. Шарада кітапханашы 
тіл тазалығын сақтап,мәдениетті сөйлеп, ана тіліне сүйіспеншілігін 
қалыптастырып, мемлекеттік тіл мәртебесін насихаттап жүру 
керектігін айтып өтті.

 Қазақ тілі – ата-бабамыздың бізге қалдырған рухани алып 
мұрасы. Бұл мұраны сақтау, дамыту және өркендету – келешек 
ұрпақ алдындағы ең асыл борышымыз.

Назира АУБАКИРОВА,

«АMANAT»  партиясының мүшесі, 
Б.Сырттанов ауылдық кітапханашысы.

Қазақ тілі рухани алып мұра

Жаман  әдеттердің  алдын  
алайық!

Ақсу ауданының жерлерін аймақтарға бөлу 
жобасын (схемасын) бекіту туралы
Қазақстан Республикасының Жер кодексінің 8-бабының 2-тармағына, «Қазақстан 

Республикасындағы жергілікті мемлекеттік басқару және өзін-өзі басқару туралы» 
Қазақстан Республикасының Заңының 6-бабының 1-тармағының 13) тармақшасына 
сәйкес, Ақсу аудандық мәслихаты ШЕШІМ ҚАБЫЛДАДЫ:

1. Осы шешімнің 1–17-қосымшаларына сәйкес жер учаскесінің нысаналы мақсаты 
мен пайдалану режимін айқындау үшін Ақсу ауданы жерлерін аймақтарға бөлу жоба-
сы (схемасы) бекітілсін.

2. Осы шешім оның алғашқы ресми жарияланған күнінен кейін күнтізбелік он күн 
өткен соң қолданысқа енгізіледі.

Лауазымы                                               Аты-жөні

Ақсу аудандық мәслихатының 2025 жылғы 
«__» ______№ ___ шешіміне 1-қосымша

Ақсу ауданының Ақсу ауылдық округі 
жерлерін аймақтарға бөлу схемасы

Ақсу аудандық мәслихатының 2025 жылғы 
«__» ______№ ___ шешіміне 2-қосымша

Ақсу ауданының Арасан ауылдық округі 
жерлерін аймақтарға бөлу схемасы

Ақсу аудандық мәслихатының 2025 жылғы 
«__» ______№ ___ шешіміне 3-қосымша

Ақсу ауданының Егінсу ауылдық округі 
жерлерін аймақтарға бөлу схемасы

Ақсу аудандық мәслихатының 2025 жылғы 
«__» ______№ ___ шешіміне 4-қосымша

Ақсу ауданының Есеболат ауылдық 
округі жерлерін аймақтарға бөлу схемасы

Ақсу аудандық мәслихатының 2025 жылғы 
«__» ______№ ___ шешіміне 5-қосымша

Ақсу ауданының Жаңалық ауылдық округі 
жерлерін аймақтарға бөлу схемасы

Ақсу аудандық мәслихатының 2025 жылғы 
«__» ______№ ___ шешіміне 6-қосымша

Ақсу ауданының Жансүгіров ауылдық 
округі жерлерін аймақтарға бөлу схемасы

Ақсу аудандық мәслихатының 2025 жылғы 
«__» ______№ ___ шешіміне 7-қосымша

Ақсу ауданының Қапал ауылдық округі 
жерлерін аймақтарға бөлу схемасы

Ақсу аудандық мәслихатының 2025 жылғы 
«__» ______№ ___ шешіміне 8-қосымша

Ақсу ауданының Қаракөз ауылдық округі 
жерлерін аймақтарға бөлу схемасы

Ақсу аудандық мәслихатының 2025 жылғы 
«__» ______№ ___ шешіміне 9-қосымша

Ақсу ауданының Қарасу ауылдық округі 
жерлерін аймақтарға бөлу схемасы

Ақсу аудандық мәслихатының 2025 жылғы 
«__» ______№ ___ шешіміне 10-қосымша

Ақсу ауданының Қарашілік ауылдық округі 
жерлерін аймақтарға бөлу схемасы

Ақсу аудандық мәслихатының 2025 жылғы 
«__» ______№ ___ шешіміне 11-қосымша

Ақсу ауданының Қошкентал ауылдық 
округі жерлерін аймақтарға бөлу схемасы

Ақсу аудандық мәслихатының 2025 жылғы 
«__» ______№ ___ шешіміне 12-қосымша

Ақсу ауданының Қызылағаш ауылдық 
округі жерлерін аймақтарға бөлу схемасы

Ақсу аудандық мәслихатының 2025 жылғы 
«__» ______№ ___ шешіміне 13-қосымша

Ақсу ауданының Матай ауылдық округі 
жерлерін аймақтарға бөлу схемасы

Ақсу аудандық мәслихатының 2025 жылғы 
«__» ______№ ___ шешіміне 14-қосымша

Ақсу ауданының Молалы ауылдық округі 
жерлерін аймақтарға бөлу схемасы

Ақсу аудандық мәслихатының 2025 жылғы 
«__» ______№ ___ шешіміне 15-қосымша

Ақсу ауданының Ойтоған ауылдық округі 
жерлерін аймақтарға бөлу схемасы

Ақсу аудандық мәслихатының 2025 жылғы 
«__» ______№ ___ шешіміне 16-қосымша

Ақсу ауданының Суықсай ауылдық округі 
жерлерін аймақтарға бөлу схемасы

Ақсу аудандық мәслихатының 2025 жылғы «__» ______№ ___ шешіміне 17-қосымша

Ақсу ауданының Сырттанов ауылдық округі жерлерін аймақтарға бөлу схемасы

АҚСУ АУДАНДЫҚ МӘСЛИХАТЫНЫҢ ШЕШІМІ

(Жалғасы. Басы өткен санда).

Рас менің бүгін, мүлде жоқ күйім,
Бірақ қиял бізді айырары жоқ бүгін.
Саған деген адалдыққа мен сенем,
Кей кездерде билеп кетеді көк тиын,
Бірде болмай қалады, бірде болып
Қайда апарамас ойласаң көңіл шолып.
Көңіл шіркін-көк дөнен, шаба берер,
Ой түбіне жетпейсің, мезі болып,
Кім анасын қияды қасіретке,
Аялайды бәрі де, көзі көріп

Бетке айтсаң көңіл қалар, олда-ниет.
Айтпауыңа болмайды көңіл - күйің
Адам басы - Алланың добы емес пе?
Кім аяйды болса егер адал сиын?
Алыс жүрсең сағынар ағайының -
Жақын жүрсең баса алмай маңайының
Ағайының керек қой әр уақытта,
Ықыласы тисе екен Құдайымның.

Кім сендерді балалар сүйетұғын,
Қуанышыңа қайғырып күйетұғын,
Түн ұйқысын төрт бөліп, кірпік қақпай.
Анаң байқұс дамылсыз жүретұғын,

Кім сендерді балалар, тербететін,
Еркелетіп оятып, сергелтетін.
Оқу іздеп, жұмыспен көпке кетсең
Бетін жуған жасымен сорлы анаң.

Мейірімді бол, төбесі көкке жететін,
Кім сендерді сағынар келгеніңше
Сендер озып шықсандар қатарыңнан,
Еш арманым болмас еді өлгенімше

Өлімді неден қорқып жатсынам,
Кім біледі дүниенің жақсы жағын?
Құдайдың аманатқа берген жаным
Өзіне мерзім жетсе тапсырамын,

Тамылжып бар тыныштық айналаңнан,
Мен жатырмын ұйқысыз, жапа - жалғыз
Жалынды ой жарығы аймалаған,
Алланың салғанына көну керек,
Қандай жапа болса да, қауламаған

Ауру да, еңбек те, бәрі міндет.
Қашсаң да құтылмайсың шыбын жан 
                                                                 саялаған,
Балалар аман болсын, аялаған,
Шынардың бұтағындай саялаған,

Бұтақ өсіп, шынардан жайылған соң,
Немере - шөберелер өсе берсін.
Ананың ақ тілегі қабыл болған 
Ойласаң өткен, күйді айтады жыр,
Тыңдасаң естіледі, бір терең сыр
Ой өліп, өмір сөніп көп соғылып,
Суреті өткендердің, алдымда тұр.

Толқыны бұл өмірдің талайды ұрған,
Көп жанда алдап - соғып, зарландырған.
Аяған дертті өмірдің, пендесі жок
Жас демей, кәрі демей торын құрған,
Кім жеткен дүниенің тұтқасына?
Ойласаң, бұл өмірдің бәрі жалған,

Дүние-бір ақ боз ат алтын ерді,
Жете алмай ақ боз атқа ғали қалған.
Мысалы, дүниенің бәрі осындай,
Қалған екен Пайғамбар заманынан

Кім қарамас малына қорадағы,
Кейде келсе, кейде келмес жорамалы.
Түстік өмірің болса егер 
Кештік жақын,
Желбіреп басыңдағы кемпірдің орамалы,
Кеше ғана сендер сәби емес пең?

Қалды артта қаншама белестер
Көз алдымда былдырлаған сөздерің
Күлім қағып, куантады белестер.
Бірің алда, бірің артта, ойнақтап,
Жүруші едім, кешке дейін жетектеп

Бала-шағам қатарынан озсын деп,
Жеткізем деп, тезек тердім етектен.
Сәбиімді жеткіздім, жүріп-жетектеп,
Аллаға жаратушы жалынамын,
 Кей-кейде өз өзімнен тарыламын,
Бәрі де, бір Алланың қолында ғой.
Ақ өлімнен алса деп зарығамын,

Ойыма бір ой келді ойламаған,
Ақыл-ес бұрынғыдай қайда маған
Баласыз үй ішінде ойнамаған,
Келінсіз үй ішінде төсек орын 
жайналмаған.
Құда-жегжат ежелден қазақ салты.
Кәделі ас құдасыз қайнамаған

Салт - дәстүрді тастамай жүрек қазақ
Құда келсе - қарсы алып, құшақ жайған
Кәде сәде бұрынғы салт
Құдалар тартынбайтын бұйым - тайдан,

Қызым қонды, шіркін-ай құт мекеніне.
Қарамай арманы мол екеніне,
Кетті ғой, бақ күтіп тұрған шығар,
Дәстүрлі біреулердің жетегінде

Әр сөз келіп ойыма, шатасамын.
Тыңда сөзді балалар кетерімде,
Артыма біразырақ сөзім қалсын

Зымырап пәни алдан өтерімді
Аузында ажал дейтін сұрапылдық,

Еңбек етіп, ерінбей ұмытылып көр,
Барында деген сөз бар, қуатыңның
Тату - тәтті ағайын жүрген жақсы,
Қабағы ашық болса екен жұратыңның,

Әр сөзді бір ойланып салмақтасаң,
Жүзің жарық болмайды жалтақтасаң,
Құрбыңыз қандай болса, сондай болып
Сен дағы оларыңды қармап қалсаң,

Бергеніңді қолыңнан ала алмасаң,
Өзің болып жүресің әуре сарсаң
Бұрыннан арман іздеп баяулаған,
Әр ой келер ойыңа жаяулаған

Тіршілікте адамзат не көрмейді 
Түс көріп, өзі болжап аяулы адам
Халайық ата-анадан өсіп өнген,
Өзімен ұлы өмірдің көшіне ерген,

Қалайша бала-шаға ержетседе
Өзіңе әлі сәби, төсімді емген
Алыс жақын ағайын сағынарсың,
Сол кезді ойлап ағайын бірге жүр.
Қартайғанда ағайын керек болар,

Бала кеуде байқамай ол өмірден.
Бұл жалғанның түрі көп,
Бақытқа апарар басыңды

Айыра біл балалар, досың мен қасыңды
Жіберіп алма бойдағы күш-қуатыңды,
Қоятындай ардақтап қолыңдағы асылды,
Құр отырма мұңайып, өнеріңнін барында

Тауғада жұмса күшіңді,
Таста да кет қасыңды
Жібермей қолдан асылды,
Бәйгеге тік басыңды.
Бәрі осындай бұл өмірге кейін ойлап 
қарасақ,
Ұл ұяға, қыз қияға қонған соң,
Бәрін ойлап, көзбен көріп жарыспақ.

Өмір үшін кім ұмтылмас алдыға ағайын,
Өз бетімен ат жарысын салдырмақ.
Бір-бірінен озу керек ағайын,
Өз өнерін өрге айдап болдырмақ
Туысынан қалып қалса ағайын,
Күндеп бекер жабырқама ағайын,
Алғандарын бермесе, тарттырады сазай-
ын,
Соныменен ағайын аулақ болар маңайың.
Алыс кетсең ағайын, іздеп қайдан 
                                                            табайын.
Аман болсын ағайын.

Әкемнің асыл сөзін ақтағанмын
Қазақтың салт-дәстүрін сақтағанмын.
Қой сойып, құда түсіп алам деген
Күйеуім өліп қалып қақсағанмын

Қайныма одан кейін қосты мені
Сол бұрынғының бастағанын
Қайнымнан балалы болып, өсіп өндім.
Сонда да ана жесір атанғаным.

Әртүрлі заман өтті басымыздан,
Тілін алмай болмайды қатал жанның.
Кейінгі жас ұрпақтар үлгі алыңдар,
Тиеді екен алғысы игі жанның

Алғыс алған пендесі жаман болмас.
Алла тағала қолдасын әлсіз жанын
Ауылын андағұлдың жатсынбадым.
Досым емес дүшпанға қас болмадым,
Жақсы келін атына ие болып,
Малы түгіл иттерін босқа ұрмадым

Балалар аман болсын ұрпақтарың,
Келген жері мықты ғой тасқарғаның.

Ауылым, келген жерім, өскен ауылым.
Әзім сөз бір-біріне дескен ауыл,
Сыйласып, дәм-тұзын бөле жара 
                                                  жескен ауыл.
Ағайын тату болса, ат көп деген
Ежелден тату-тәтті өскен ауыл.
Басынан ата дәулет арылмаған
Әр жағдайды басынан кешкен ауыл,
Жас өсіп, жарлы байып бұл заманда
Еңбек етіп жағдайы өскен ауыл.
Еңбекпенен жемісін жескен ауыл.

Кім сағынар балалар алыс кетсең
Талай талай белесті асып өтсең
Еш арманым болмас еді өл-өлгенше
Кірім кетер жуылып көкіректен
Қуанамын балалар шаттанамын
Қатарыңнан құлшынып асып өтсең
Сағынамын балалар шетке кетсең
Жұмыс оқу ізденіп көпке кетсең
Біреу кедей, біреу бай, бірдей емес
Неғұрлым алға қарай басып өтсең
Жалқау болма балалар талапты бол
Соны сенен тілеймін шын жүректен.

Баласы Қожағұлдың сері Біржан
Сандалтын орта жүзді әнмен қырған 
Үш жүзден іздеп келіп әрбір ақын
Жете алмай адымына сан балдырған
Сан жүйірік жетпек түгіл маңайламай
Жүрген жоқ заманында жан ойламай
Аралап бұл қазақты жүрсе дағы
Сараны жүреді екен абайламай

Сол Біржан кәсіп еткен серілікті
Сарамен айтысам деп желігіпті
Жолдасы қасына ерген 11 кісі
Ауылына Тастанбектің келіп жетті

Ордасы Тастанбектің 8 қанат
Бойлаған ауылынына сан салтанат
Қаптаған ақ кемеппен киіз үйді
Бастырған оюлары қызыл манат

Бұл үйде Сара бар ма? Шықсын бері
Іздеп тұр ақын кызды Біржан сері
Үш жүзге даңқы шыққан ақын Сара
Екеуміз айтысайық әрі - бері

Шешесі -
Сен сұрап неғыласың Сара жанды
Кеш қылдың сыртта тұрып атқан таңды
Өлеңді айтар болсаң, маған-ақ айт
Өзіңдей сөзбен қуғам сан адамды

Біржан -
Жеңеше, арғын жақтан келдің орғып
Нелер асқар, биік тауды басып жалғып
Қауындай жарылмаған таятым барп
Қатынмен айтыспаймын сөзді қарғып
Шешесі -
Баласың жас басыңнан сөзің пысық
Тоқтатпас жас күндегім еске түсіп
Қалған сөзді сонан соң айтысамыз
Тамақ ауыз тиіңіз үйге  түсіп

Сал Біржан құп болар деп астан түсті
Жауапқа көрінеді қатын күшті
Бұл мұндай, бұдан туған қыз қандай деп
Жолдасы он бір  кісі зәресі ұшты
Сал Біржан көріп отыр әдемі үйді
Мазмұнын шешесінің әбден түйді
Он бірден он екіге  келген бір қыз
Алдына дастархан сап қымыз құйды
Аға еке-ау  мына қымыз алдыңызға 
Өнерге келмей жатып салдыңыз ба?
Ұмытып қонақ жөнін салдық кейін
Ашылмас бір тұманға қалдыңыз ба?

Шырағым әрбіреуге олар керек
Туыпсың қара  кесетен сен бір зерек
Алдыңғы апаларың айта тұрсын
Бұл күнде асығуың тым ертерек
Шынымен Біржан ағам ақын десем
Мінезі шамкес екен мақұл десең
Көрерміз құрбыңызбен өнеріңді
Мейлі жас анаңды қатын десең

Дәнеш (Дәнеш Рақышев) -
Баяғыда Қарасу жағасында (бұл Қытай 
жерінде). Ол үлкен тойда Дәнеш домбы-
ра тартып, ән шырқап отыр. Біз болсақ 
өлең айтып, жігіт ұзататын қызбен айты-
самыз деп атпен ұмтылып, жар-жар ай-
тып елеуреп, өнеріміз бойымызға  сый-
май, қаумалап. Күндіз солай уақыт өтті. 
Кешкісін айтыс болды.
Шаяхмет деген мұғалім бізбен айтысуға 
келіпті, қасында Дәнеш бар. Келді де, 
өлеңді заулата қоя берді.

Құрбылар, сылдыр үзбе, сылдыр үзбе
Тұсыңа Дәнеш келді білдіңіз бе?
Қасыңа кұрбың келіп тізе бүксе
Қыласың не сиянат енді бізге

Ендеше, салдырмасаң-салдырма
Қонады жоғары барып байдың құсы
Үлгілі өлең айтсақ көп тыңдайтын
Құрбыға сый сияпат деген осы.

Сұрасаң менің атым шай-шай ақын
Мамыма ілеседі қандай ақын
Отырсың жеңемін деп желдей есіп 
Қасымда отырған мына Дәнеш ақын

Естуші ек, Дәнеш деген добырыңды
Кетірме құрбыларым сабырыңды
Өлеңнің басы ғой бұл, арты да бар
Ала тұр асықпастан дамылыңды

Мінемін той дегенде қасқа атымды
Мінбеуші ем, қасқа атымнан басқа 
                                                          атымды
Құдайдың маған берген бір мінезі
Көремін қыздан тәуір жас қатынды

Біліп ем бағанадан қайталыңды
Іркілмей осы сөзді айтарыңды
Қыз тұрғанда әйелге қол созасың
Әйелдер қағып алар сайтаныңды

Тойға іркілмей келеді ақын адам
Жауап берер жүрекке жақын адам
Суырып салма ақын болмасамда
Дауыясыма он қызды сатып алам

Ей, Дәнеш алтын қақпан,күміс қақпан
Оңай емес жігітке сөзді тапқан
Қызды сатып алам деп әуре болма 
Сені де қыздан өскен ана тапқан

Біздей ақын ешқашан тайсалмайды
Дәнеш ақын алдына жан салмайды
Қанша ақын болсаң да, таптап өтем
Сенен ақын сір-ә да байқалмайды

Ей Дәнеш көзің бітік, сөзің аптық
Өзіңді құмар болып жаға таптық
Өнерсіз емес, өзің көрінбейсің
Сен секілді талайдың бетін жаптық

Маңыма ешбір ақын келген емес
Дәнеш сөзден жеңіліп көрген емес
Екі сары, көк көздер, бойы нәзік
Сендей ақын біздерді жеңген емес

Ей Дәнеш алай деме сөздің жөні
Жел сөздің өрге төмен болмас міні
Отырсың бұл Дәнешті бетіңе ұстап
Шай ақындай ақынның кемеңгері

Сан ақын алдымызда аттай желген
Ақынды өздеріңдей көзім көрген
Ақын емес әнші деп төмендетпе
Дәнеш ақын атақты касыма ерген

Ей Дәнеш әрбіреуге өнер керек
Туыпсың қара көктен сен бір зерек
Жеңіліп жеңу бізге мақсат емес
Құр босқа даулығу неге керек

Келіншек солай сөйлеп жөніңе көш
Біз айттық біразырақ өлеңге емес
Сөзіме сөз келген соң айта салдым
Жеңілу жеңу бізге керек емес

Ақынның кез келіппіз дауылына
Аман есен жетіңіз ауылыңа
Той болса тағы-тағы айтысармыз
Бізден сәлем айта бер қауымыңа

10 қазан 1993 ж
Дәм тартып 93 те елге бардым
Борбосын туып өскен жерге бардым
Заңғар тау алақайлы ағын суым
Мың шуқыр бедес ойлы жерге бардым
Момгүңіше бауырымның жатқан жеріне 
бардым
Қарсы алды сағынышпен барлық елі
Жайғасып жатқан екен анамызда
Тоқаш жүзі мекні боп жатқан жер

Нұржамилә ЖИЕНТАЕВА.

(Жалғасы бар).

Ана аманаты

ЕСКЕ АЛУ

ҚЫСТЫҢ ҚАМЫН – 
ЖАЗ ОЙЛА!

Құрметті Ақсу ауданының тұрғындары!
Алдағы 2025 - 2026 жылдың қыс мезгілінің ерте түсуіне байланыс-

ты жылыту маусымына дайындық шараларын жүргізу аясында, күз 
айларында жылу беру кәсіпорындарына көмірді жеткізу жұмыстары 
атқарылады, ол коммуналды - тұрмыстық көмірді тасымалдаушы ва-
гондар санының, қысқаруына әкеп соғады. Осыған орай, жылыту мау-
сымында көмірдің, жетіспеушілігін және әлеуметтік шиеленісті бол-
дырмау мақсатында, Ақсу ауданының әкімдігі қатты отынның қажетті 
мөлшерін көмір тұйықтары мен қоймаларынан алдын - ала жаз - күз 
мезгілінде сатып алу керектігін ескертеді.

«Аудандық тұрғын үй коммуналдық шаруашылығы, 
жолаушылар көлігі, автомобиль жолдары жене тұрғын үй 

инспекциясы бөлімі» мемлекеттік мекемесі.

Бала біздің болашағымыз-
дың, ертеңгі  үміт күтер 
ұрпағымыздың жалғасы деп, 
өмірге келгеннен бастап, 
өмірден өз орнын тапқанша, 
ата- ананың аялы алақанында, 
қамқорлығында болуы бас-
ты міндет. Дәл осы аралықта 
біз баламызға қандай тәлім - 
тәрбие беріп жатырмыз деген 
сұрақ туындайтыны белгілі. 
Осы сұрақ барлық ата - ана-
ларды мазалайма екен? Неге 
десек, қазір заман ағымына 
қарай телефонға байланған 
заман болды. Ол да дұрыс 

Ана тіліміз - біздің байлы-
ғымыз, асыл қазынамыз. Өзіміз 
қазақ болып туылғаннан кейін, 
тілімізді, дінімізді қастерлеу 
басты парызымыз. Біздің Қуат 
Терібаев атындағы орта мек-
тепте ана тілімізге байланы-

Телефонның 
заманы - ай

Тіл - қасиетті ұғым

шығар - ау. Себебі, барлық оқуда, 
жұмыста осы компьютер, теле-
фон арқылы шешілетін болды. 
Десекте, әр нәрсенің өз орны, 
уақыты, шектеуі бар екенін 
ұмытпағанымыз жөн болар. Біз, 
ата - аналар баламыздың теле-
фонда неше сағат, қандай ойын-
дар ойнап отырғанын біріміз 
білсек, біріміз білмей қаламыз. 
Өйткені таңнын атысы, күннің ба-
тысы, тұрсақ та, отырсақ та ата 
-  аналар өзіміздің қолымыз теле-
фоннан босамайды.  Тіпті, тамақ 
ішіп отырсақта телефон қарап 
отырамыз. Сонда ата - аналар 

телефонға телміріп, босамай 
отырса балаға қаншалықты 
көңіл бөлінбек? Балаға не айта 
аламыз? Бұл да тәрбиенің бір 
бөлшегі деп білемін. Әрине, 
барлық ата - ана  бірдей 
емес, барлығына кінә тағудан 
аулақпын. Десек те, балаға 
көңіл бөлмей  жүргеніміз 
баршылық. 

Сондықтан, айтайын дегенім: 
бір уақыт, жұмыстан босаған 
кезде телефонды қойып, балаға 
да көңіл бөлсек. Баланың бос 
уақытын кітап оқуға, спорттық 
шараларға қатысуға, басқада 
қолөнер бұйымдарымен 
айналысуға қарай бейімдесек 
жақсы болар еді. Жоқ деуге 
болмайды, қаншама талантты, 
білімді, өнерлі, жарыстарда 
жүлделі орындарға ие болып 
жүрген балаларымыз көптен 
-  көп. Телефонға телміріп, оын-
дай балаларымызды азайтып 
алмайық. Сондай - ақ, өзіміз 
ата - аналар телефонды орны-
мен қолдансақ, кітап оқысақ, 
қолөнер бұйымдарымен 
тағы басқа көптеген көрнекті 
істермен шұғылдансақ, бала-
да соған қарай бейім болар 
деп ойлаймын. Сондықтан, 
болашағымыз бұлыңғыр тар-
тып, мүлдем телефонның 
жетегінде кетпейтіндей, 
қателеспесек екен деймін.

Перизат МУХАМЕТАЛИНА.
Көкөзек ауылы.

ҚОҒАМДЫҚ - САЯСИ ГАЗЕТІНЕ 2026 ЖЫЛҒА 
ЖАЗЫЛУ ЖҮРІП ЖАТЫР!

Ауданның тыныс - тіршілігінен құлағдар болғыңыз келсе, аудандық және 
ауылдық "Қазпошта" байланыс бөлімшелеріне барып жазылыңыздар.

"Ақсу өңірі" газетіне 1 жылдық жазылу бағасы - 4415 теңге, 20 тиын 
және жарты жылға 2207 теңге 60 тиын.Б

сты «Тіл - асыл қазынам» атты 
он күндік іс - шара өтті. Осы іс 
- шара аясында «Тіл - қасиетті 
ұғым» атты тәрбие сағатын 
біздің сынып жетекшіміз Ерба-
тырова Айжан апай, өзіміздің 5 
- сыныпта өткізді. Апай бізге тіл 

туралы толық ақпараттар бере 
отырып, тілдің қаншалықты 
қасиетті, қастерлі екенінде 
айтып өтті. Оқушылар тіл ту-
ралы  тақпақтарын, мақал- 
мәтелдерін айтып, жұмбақтар 
шешіп, «Ана тілім» атты әнін 
орындады. 

Соңы апайдың қойған 
сұрақтарына жауап берумен 
аяқталды. Біздің сыныптың 
тәрбие сағаты, мағыналы әрі 
қызықты өтті.

Айару МАДИЯРҚЫЗЫ,
Қуат Терібаев атындағы          

орта мектептің 5 - сынып 
оқушысы.

Аяулы жар, асқар тау – 
асыл әкеміз, 8 баланың әкесі, 
15 немеренің атасы болған, 
Қыдыр АБУҒАЛИҰЛЫНЫҢ
өмірден өткеніне бір жыл толып 
отыр.

Тағдырдың заңына бағына 
отырып, біз бұл күндерді 
сағынышпен, жүрек сыздатар 
естеліктермен қарсы алдық. 
Әкеміз – өмірдің сан соқпағынан 
сүрінбей өткен, адалдықты ту 
еткен, парасатты, еңбекқор, 
қарапайым да қайырымды жан 
болатын.

Ол – отбасы үшін тірек, қоғам 
үшін үлгі, артында қалған 
ұрпағы үшін асыл мұра бола 
алды.

Бүгінде әкемізді сағынбаған 
бір күн жоқ. Көзімізден кет-
се де, көкірегімізден кеткен 
емес. Өмірлік өнегесі, ар-
тында қалдырған адал аты 
– жүрегімізде мәңгі жаңғырып 
тұрады.

Жаратқан Иеміз әкеміздің  
иманын жолдас етіп, мәңгілік 
мекенін жұмақтан етсін!.

Артында қалған ұрпағы – 
аманатыңды арқалап, өнегеңді 
жалғап келеді.

Рухыңыз пейіште шалқысын, 
асыл Әке!

Өмірдің сан белесін 
ақылымен, адал еңбегімен, 
адамгершілік биігімен еңсерген 
асыл әкемізді сағынышпен еске 
алып төмендегі өлең жолдарын 
арнаймыз.

ӘКЕМ МЕНІҢ
Әкем менің, Қыдыр Абуғалиұлы,
Заңғар таудай, қорғаным 
                                болған құдды.
Бала жанды, бауырмал, 
                                      көпшіл едің,
Қаракөз, Ақсу елі білер мұны.
Орта жүздің, Найман, Матай,  
                                   Шоқпар руы.
Ер міңезді, елге сыйлы 
                                          абройлы,
Досы да көп, жау алмас, 
                                 жайсаң жүзді,
Алпыс алты жасында, 
                                    көзің жұмды.
Еңбек жолын милициядан 
                                       бастап еді,
Кино қойды, депутатта 
                                       болған еді.
Шаруашылық қожалығын 
                                      құрып жеке,
Тірліктің де, көзін ашып 
                                      берген еді.
Дүниеге сегіз бала тәрбиелеп,
Өсіріп, білім  беріп жеткіздің де.
Қызығын балалардың 
                                   көрер кезде,
Бәрін тастап, бақилық боп 
                                    кеткенің бе.
Әкешім, асқар тауым, 
                                 тас қамалым,
Жайнап тұр, еккен алма бағың.
Мен үшін тірісің сен     
                                 жанымдасың,
Сағынышпен көздеріме 
                                    жас аламын.
Әкешім біздер үшін 
                                   орның бөлек,
Жақсы көріп, сүйеміз 
                                      елден ерек.
Баласы үшін жанын берер 
                                   қажет болса,
Әке деген дәл өзіңдей 
                                      болу керек.
Ас береміз, құран оқып, 
                                     сол асыңда,
Дұға жасап келген жұрт 
                                        тарқасуда.
Жәннәтта болсын, жаның  
                                    жан Әкешім,
Жаратушы Алла алсын 
                                        панасына. 
ӘУМИН!

ЕСКЕ АЛУШЫЛАР: 
ЖҰБАЙЫ, КЫЗ - 

КҮЙЕУБАЛА, ҰЛ - КЕЛІН, 
НЕМЕРЕЛЕРІ. 


